
1924 ГЪЭ ЛЪАНДЭРЭ КЪЫДОКI

№4 (24.910) 2026 гъэм щIышылэм (январым) и 20, гъубж И уасэр зы тумэнщТхьэмахуэм щэ къыдокI

- Ди щIыналъэм щыпсэухэм я 
тхыдэ-щэнхабзэ беягъэр джыныр, 
хъумэныр зи къалэн нэхъыщхьэ Iэ-
натIэм нобэкIэ лIэщIыгъуэ ирикъу 
гъуэгуанэ къикIуащ. Апхуэдэ Iуэху-
щIапIэ иIэныр, дауи, фIыгъуэшхуэщ 
дэтхэнэ лъэпкъым и дежкIэ. Сыт 
хуэдэу щыта институтым и япэ лъэ-
бакъуэхэр, Къасболэт?

- Урысейм ЩIэныгъэхэмкIэ и Ака-

Шэджэм район сымаджэщым и пщIантIэм щаухуэнущ иджырей мардэхэм тет 
сабий поликлиникэ. КъатитIу зэтетыну унэм хухахынущ метр зэбгъузэнатIэу             
1400-м щIигъу. Ар яухуэнущ «ГъащIэ кIыхь икIи жыджэр» лъэпкъ проектым ипкъ 
иткIэ.

ПОЛИКЛИНИКЭР къызэрагъэпэщынущ иджырей медицинэ IэмэпсымэхэмкIэ. Абы 
Iэмал къаритынущ районым и сабийхэр зыхуэныкъуэ медицинэ дэIэпыкъуныгъэхэм-
кIэ нэсу къызэрагъэпэщыну.

Сабий поликлиникэщIэр Шэджэм районым узыншагъэр хъумэнымкIэ и IэнатIэм 
 зиужьынымкIэ мыхьэнэшхуэ зиIэщ, апхуэдэу абы хигъэхъуэнущ щIыналъэм и сабий-
хэм ягъуэт медицинэ Iуэхутхьэбзэхэм я фIагъми.

АЛЫДЖЫКЪУЭ  Руслан.

Къалэ щыIэкIэр егъэфIэкIуэным, 
цIыху хэм я тыншыпIэр къахузэгъэ пэ-
щы ным хуэунэтIауэ УФ-м щрагъэкIуэкI 
урысейпсо зэхьэзэхуэм ипкъ иткIэ 
къэралым и къалэхэмрэ жылэхэмрэ 
зэIузэпэщ щIы ным ехьэлIа лэжьыгъэ-
хэр Урысей Фе дерацэм и Правитель-
ствэм зэпигъэуркъым. А Iуэхугъуэхэр 
ирагъэкIуэкI УФ-м и Президент Путин 
Владимир и унафэкIэ икIи «ГъащIэм 
хуэщIа инфраструктурэ» лъэпкъ пэ хуэ-
щIэм и Iыхьэу щытщ.

КЪЭРАЛЫМ и Правительствэм и Уна-
фэ щIым и къуэдзэ Хуснуллин Марат 
иджы благъэ зэрыжиIамкIэ, зэхьэзэхуэм 
къигъэ лъэгъуащ къалэ цIыкIухэмрэ тхы-
дэ мыхьэнэ зиIэ къуажэ щIыпIэхэмрэ зе-
гъэужьы нымкIэ ар зэрыIэмалыфIыр. 
Апхуэдэуи абы къыхигъэщащ а про-
граммэм и ефIэкIы ныгъэ нэхъыщхьэр: 
лэжьыгъэхэр щрагъэ кIуэкIыну щIыпIэмрэ 
абыхэм ягъуэтыну теп лъэхэмрэ теухуауэ 
цIыхухэмрэ IэщIагъэлI хэмрэ IэIэтым жы-
джэру зэрыхэтырщ. Абы Iэмал къарет 
езы цIыхухэр нэхъыбэу зы хуэныкъуэ, ахэр 
зэрыхуейм хуэдэу зэIу зэ пэщ ирагъэщIы-
ну щIыпIэхэр къыхахыжыну. 

2019 гъэм щегъэжьауэ ирагъэкIуэкI 
урысейпсо зэхьэзэхуэм щытекIуа пэ хуэ-
щIэ мин 1,1-м щIигъу къэралым щагъэ-
зэщIакIэщ. А пIалъэм къриубыдэу цIыху-
хэм къыхаха пэхуэщIэхэр 1609-рэ мэхъу 
икIи абыхэм хохьэ паркхэр, псы Iуфэхэр, 
утыкушхуэхэр, уэрамхэмрэ лъэс лъагъуэ-
хэмрэ, нэгъуэщIхэри зэIузэпэщ щIыным-
рэ зыхуей хуэгъэзэнымрэ. 

Хуснуллин Марат зэрыжиIамкIэ, щIы-

налъэхэм щагъэзэщIа пэхуэщIэхэм цIыху-
хэм я щыIэкIэ-псэукIэхэр ирагъэфIакIуэ 
къудей мыхъуу, атIэ щIыпIэ экономикэ - 
ми зрагъэужь, зыгъэпсэхупIэхэр, спорт 
утыку хэр, нэгузегъэужьыпIэхэр, хьэры -
чэт щIэным пы щIа IуэхущIапIэхэр къы-
щызэIуах. Ап хуэ дэ щIыпIэхэм цIыху куэд 
зыIэпашэ хабзэщ.

Къэбэрдей-Балъкъэрыр къапщтэмэ, 
республикэр илъэс къэс хэтщ а урысей-
псо зэхьэзэхуэм икIи гъэ блэкIам къри-
убыдэу ди щIыналъэм и пэхуэщIищ абы 
щыте кIуащ. Ахэр Налшык къалэм 2-нэ 
 Таман  дивизием и цIэр зезыхьэ уэрамым 
щаухуэну экстрим-паркырщ, Май къалэм 
цIыху куэд щызэхуэс «Парк Заря» щIы-
пIэрщ, Шэджэм къалэм и «Къалэм уиу-
тIыпщыркъым» пэхуэщIэрщ. 

Абыхэм нэмыщI, республикэм цIыху -
хэр куэду щызэхуэс и щIыпIэу 32-рэ зэIу-
зэпэщ ящIынущ мы гъэм икIи, абы и фIы-
гъэкIэ, къуажэхэм теплъэ дахэхэр ягъуэ-
тынущ, цIыхухэм я псэукIэри ирагъэ фIэ-
кIуэнущ.

УФ-м и Правительствэм къызэрыщыха-
гъэщамкIэ, урысейпсо зэхьэзэхуэм къэ-
ралым зыщиубгъу зэпытщ икIи, 2025 
гъэм щегъэжьауэ, цIыху мин 300-м нэбла-
гъэ щыпсэу къалэхэмрэ жылэхэмрэ абы 
хэт  хъунущ, тхыдэ мыхьэнэ зиIэ районхэм 
я  къалащхьэхэри хэгъэхьауэ. Апхуэдэуи, 
мурад щыIэщ 2030 гъэм ирихьэлIэу а 
зэхьэ зэхуэм щытекIуа пэхуэщIэу мин          
1,6-м щIигъу ягъэзэщIэну, къалэ цIыкIу-
хэмрэ щIы налъэхэмрэ къэралым и со-
циально-эко номикэ зыужьыныгъэм щIэ-
гъэкъуэн хуэхъун хуэдэу. 

ХЬЭЩОКЪУЭ  Алыдж.

Къэбэрдей-Балъкъэрым и мэкъумэш-
промышленнэ комплексым и инфра-
структурэм зегъэужьыным ехьэлIа лэ-
жьы гъэ хэр зыхуагъэувыжа къалэнхэм 
 тету республикэм щагъэзащIэ. Псалъэм 
къы дэ кIуэу, илъэс блэкIам ди щIына-
лъэм и пхъэ щхьэмыщхьэ хъумапIэхэм 
къахэ хъуащ тонн мин 30-м щIигъу зэуэ 
зыщIэхуэ ухуэныгъэщIэ.

ИДЖЫ, псори зэхэту тонн мин 360-м 
 щIигъу пхъэщхьэмыщхьэ зыщIэхуэн 
 хъу мапIэхэр ди щIыналъэм щыIэщ. Зэры-
гурыIуэгъуэщи, ар къызыхэкIыр, ди жыг 
хадэхэм къыщыпачыж пхъэщхьэмыщ-
хьэм и куэдагъым илъэс къэс къызэрыхэ-
хъуэрщ - пIалъэ кIыхькIэ ахэр щыпIыгъын 
хъумапIэхэми  зрагъэубгъун хуей мэхъу. 
ИкIи, мурад щы Iэщ, 2030 гъэм ирихьэ-
лIэу, хъумапIэхэм я зэфIэкIхэм хуэдитIкIэ 
хагъэхъуэну, пхьэ щхьэ мыщхьэу тонн мин 

700-м нэблагъэ зэуэ щыпхуэхъумэ                          
хъуным ахэр нагъэсыну.

Мыдрейуэ, КъБР-м Мэкъумэш хозяй-
ствэмкIэ и министерствэм зэкIэ къызэ-
рыщабжамкIэ, Къэбэрдей-Балъкъэрым 
щыя пэу, пхъэщхьэмыщхьэрэ мэракIуэ 
лIэу жьыгъуэу нэгъабэ кърахьэлIэжар 
тонн мел уан 1,1-рэ хъуащ икIи 2024 гъэм 
щыIа бжы гъэхэм нэхърэ проценти 7,4-кIэ 
ар нэхъыбэщ.

Иджырей хъумапIэ зэпэщхэм я бжы-
гъэм зэрыхэхъуэм жыг хадэ зыгъэкIхэм 
Iэма лыфI хэр ярет я гъавэр хъума къудей 
мы хъуу, атIэ сату щIыпIэхэр пхъэ щхьэ-
мыщхьэкIэ илъэс хъурейкIэ къызэрагъэ-
пэщыну,  уасэхэмкIи фейдэ къащIыну, 
щэ хуакIуэхэри экологие и лъэныкъуэкIэ 
къабзэ пхъэ щхьэ мыщхьэхэмкIэ ягъэгу-
фIэну, щыжаIащ щIы пIэ министерствэм. 

БЭБЭЧ  Башир. 

УФ-м и Президентым и полномочнэ 
лIыкIуэу КИФЩI-м щыIэ Чайкэ Юрий 
 КИФЩI-р къызэрызэрагъэпэщрэ 
илъэс 16 зэрырикъуам теухуауэ цIы-
хубэм захуигъэзащ. 

«КАВКАЗ Ищхъэрэ федеральнэ 
щIыналъэм щыпсэу цIыхухэу пщIэ зы-
хуэсщIхэ! Ныбжьэгъу лъапIэхэ! 

Гурэ псэкIэ сынывохъуэхъу КИФЩI-р 
илъэс 16 зэрырикъуамкIэ!

УФ-м и Президентым и унафэкIэ 
2010 гъэм щIышылэм и 19-м къэра-
лым и ипщэ лъэныкъуэм округыщIэ 
къыщызэрагъэпэщауэ щытащ, щэнха-
бзэрэ цIыхубэ зэхэ тыкIэкIэ быдэу зэ-
пыщIа зэкъуэш щIына лъибл хиубыдэу, 
дэтхэнэ зыми цIыхумрэ ар щыпсэу 
къэралымрэ иригъэфIэкIуэныр и 
 плъапIэ нэхъыщхьэу. 

ТхыдэкIэ къэткIуа гъуэгуанэр ап хуэ-
дэу мыин дыдэми, нобэ шэч къыте-
дмыхьэжу тхужыIэнущ лъэныкъуэ нэ-
хъыбэмкIэ дызэ рефIакIуэр: экономи-

кэм зеужь, инвестицэхэм заубгъу, лэ-
жьапIэ IэнатIэщIэхэр къы зэIуах, 
щIа лэгъуалэм зыузэщIыпIэ егъуэт. 

Ди зыгъэпсэхупIэхэм туризмэм епха 
инфраструктурэм зыщаужь. ЦIыху 
 мелуан бжыгъэм ягъэунэхуащ Кав-
казым и гъэ хьэщIэкIэр. 

Ди цIыхубэ пашэ Путин Владимир 
Вла димир и къуэм и унафэм дыщIэту, 
къэралым зэрызыкъытщIигъакъуэм, 
щIыналъэ хэм щыпсэу цIыхухэр лэ-
жьыгъэм зэры хуэ мыщхьэхым, хэкуп-
сэу зэрыщытым къы хэ кIыу, дяпэкIи 
лъапIэ лъагэхэм ды хуэ кIуэнщ, Уры-
сейм и мурадхэр дгъэзащIэу, дзэ Iуэху 
хэхам щыIэ ди щIалэхэм дадэIэпы-
къуу. 

Шэч къытесхьэркъым ехъулIэны гъэ-
ш хуэ хэмрэ текIуэныгъэщIэхэмрэ къы-
зэрытпэп лъэм! 

Кавказ Ищхъэрэр фIыуэ зылъагъу, 
абы и къэкIуэнур къызыфIэIуэху псо-
ми сохъуэхъу узыншагъэ, насып, фIы-
гъуэ, ехъулIэныгъэ яIэну!»

Зэкъуэш  щIыналъибл ЦIыхухэм езыхэм къыхахыж

ХъумапIэ зэпэщхэм къахохъуэ

Иджырей  мардэхэм  тету

2026 гъэм и япэ илъэс ныкъуэм щIэ-
джыкIа кIуэхэм яIэ рыхьэну газетхэмрэ 
жур налхэмрэ Iэ щыщIадз зэманым пещэ. 
«Адыгэ псалъэ» газетыр зыIэ ры хьэну 
 хуейхэм хъыбар фыдогъащIэ - абы Iэ 
щыщIэвдз хъунущ Урысей пощтым и дэт-
хэнэ IуэхущIапIэми.

Мази 5-м «Адыгэ псалъэ» газетым и 
 уасэщ:

унэм ныф хуахьыну фыхуеймэ - сом               
942-рэ кIэ пIейкIэ 35-рэ;

фэ езым пощтым къыщыфщтэжынумэ - 
сом 860-рэ кIэпIейкIэ 15-рэ.

Ди индексыр П5894

«Адыгэ псалъэр» къезыгъэхьхэм папщIэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР-м и Iэтащхьэ КIуэкIуэ Казбек МАХ сетым щиIэ напэкIуэцIым 
щIышылэм и 18-м щытепсэлъыхьащ Ленинград къэухъуреихьыны-
гъэм къы зэрырагъэкIыжрэ илъэс 83-рэ зэрырикъум:

- Ди къэралым и тхыдэм нэхъ мыхьэнэшхуэ дыдэ щызиIа и напэ-
кIуэцIхэм ящыщ зыр нобэ дигу къыдогъэкIыж - Дзэ Пъыжьым Ле-
нинград къэухъуреихьыныгъэм къызэрыришыжрэ илъэс 83-рэ ирокъу.

Ар уващ къалэр зэрыщыту бийм къыIэщIэгъэкIыжыным и щIэдзапIэу 
икIи абы щыпсэу цIыхухэр, гугъуехь, хьэзаб псоми къэмылэнджэжу, 
бэшэчу пхыкIыфахэр, кърагъэлащ.

КъызэрымыкIуэу ин, цIыху куэд дыдэ щыпсэу къалэм ерыскъыхэмрэ 
хущхъуэхэкIхэмрэ лъагъэIэсыну Iэмал ирамыту даубыдэри, гитлеры-
дзэхэм нэсу къагъэлъэгъуащ я цIыхугъэншагъэр, хьэкIэкхъуэкIагъэр.

Къалэр зраубыда къапхъэным къишыжыным Дзэ Плъыжьым и зауэлI 
минипщI бжыгъэхэм я гъащIэхэр щIатащ, ар я цIыхубэм папщIэ зэрахьа 
лIыхъужьыгъэ къызэрымыкIуэт. 

ГъэщIэгъуэнщ, ауэ а зэманми къалэр псэуащ - бийм и мурадхэр къра-
мыгъэхъулIэу лэжьащ сымаджэщхэр, щэнхабзэ, егъэджэныгъэ Iуэху-
щIапIэхэр. Къалэдэсхэр зэкъуэту, къарууэ яIэмкIэ ядэIэпыкъурт я къе-
гъэлакIуэхэм.

Урысейм щыпсэухэм я дежкIэ Ленинград къалэ-лIыхъужьыр зауэлI  
щIыхьым и дамыгъэщ, къалэдэсхэм а лъэхъэнэм къагъэлъэгъуа ха-
хуагъэми пщIэшхуэрэ фIыщIэрэ зыхууагъэщI.

Нева псым и Iуфэм Iус къалэр хуит къэщIыжыным щIэзэуахэм, дауи, 
яхэтащ ди лъахэгъухэри - Къэбэрдей-Балъкъэрым щыщ зауэлIхэу дэ сыт 
щыгъуи дызэрыгушхуэнухэр. Фигу къэзгъэкIыжынщи, ди республикэми, 
адрей щIыналъэхэм хуэдэу, гуапэу щаIущIауэ щытащ Ленинград 
кърагъэ IэпхъукIахэм икIи а зэманым ахэр зыхэта гугъуехьхэр щагъэп-
сынщIащ.

Зэи дигу ихункъым, щIыхьи яхуэтщIынщ Ленинград къалэ-лIыхъу жьыр 
зыхъумахэмрэ абы дэсахэмрэ.

ЛIыгъэмрэ щIыхьымрэ зи дамыгъэ

демием и Къэбэрдей-Балъкъэр щIэ-
ныгъэ центрым Гуманитар къэхутэны-
гъэхэмкIэ и институтыр ди республи-
кэм и мызакъуэу, Кавказ Ищхъэрэ 
псом щынэхъыжь щIэныгъэ Iуэху-
щIапIэщ. ПсэукIэщIэм и мардэхэм 
 теува къэралыщIэм лъэпкъ мащIэхэр 
хъумэным, абыхэм адэкIэ зегъэу-
жьыным ехьэлIауэ ича япэ лъэба-
къуэхэм ящыщащ апхуэдэ IуэхущIа-

пIэхэр къызэгъэпэщыныр. Ди щIына-
лъэм экономикэ, тхыдэ, археологие, 
этнологие къэхутэныгъэхэр щегъэ-
кIуэкIын, щIэныгъэ лэжьакIуэхэр 
гъэхьэзырын мурадхэр зиIэу, абы 
щыпсэу лъэпкъхэм я анэдэлъхуб-
зэхэр, литературэр, хабзэхэр, Iуэры-
Iуатэр къэхутэнымрэ цIыхухэр щэн-
хабзэ хъугъуэфIыгъуэхэм дегъэ хьэ-
хынымрэ зи къалэн нэхъыщхьэхэу 
ягъэува институтыр Къэбэрдей-Балъ-
къэр автоном областым и ЦИК-м и 
Президиумым и унафэкIэ 1926 гъэм 
щIышылэм и 6-м къызэрагъэпэщауэ 
щытащ. Нобэ, илъэси 100 хъу лъэхъэ-
нэм упхыплъыжмэ, шэч лъэпкъ 
 къы тедмыхьэу жытIэфынущ инсти-
тутри абы и лэжьакIуэхэри а Iуэху-
гъуэхэм пщIэрэ щIыхьрэ яIэу зэра-
пэлъэщар.

БлэкIа лIэщIыгъуэм къриубыдэу 
IуэхущIапIэм и цIэр зыбжанэрэ ихъуэ-
жащ. 2015 гъэм IуэхущIапIэм игъуэ-
тащ иджырей фIэщыгъэр: РАН-м и 
Къэбэрдей-Балъкъэр щIэныгъэ цен-
трым Гуманитар къэхутэныгъэхэмкIэ 
и институт. Илъэсищэм къриубыдэу 
абы унафэщI куэд иIащ. Институтым 

и япэ унафэщIу щытащ щIэныгъэлI 
Рюмин Владимир. Хэку зауэшхуэм 
ипэ къихуэ лъэхъэнэм абы и унафэр 
ящIащ лъэпкъылI цIэрыIуэхэу Батыр 
Къасым, Нало Жансэхъу, Пщынокъуэ 
Абдул, КIыщокъуэ Алим сымэ. Ма-
фIае илъэсхэм и пэщIэдзэм инсти-
тутыр зэхуэщIауэ щытащ. Бийр ди 
щIыналъэм ирахужа нэужь, абы лэ-
жьыгъэр щызэтраублэжащ Цагъуэ 
Мухьэмэд, Аппаев Аскэр, Сасыкъ Бы-
цэ, Дадэ Адэлбий. Зауэ нэужь илъэс-
хэм IуэхущIапIэм и пашэу лэжьащ 
щIэныгъэлIхэу БищIо Аслъэн, Сэбан-
шы Хьэжсет, КIэрэф Къамболэт, Бе-
рычэт Хьэжумар сымэ. ЛIэщIыгъуэ 
блэкIам и 60 гъэхэм я кIэухым - 70 
гъэ хэм я пэщIэдзэм институтым и 
уна фэщIу ягъэувауэ щытащ еджа-
гъэшхуэ Лъостэн Владимир. Ар 
 КъБКъУ-м и ректору ягъэкIуа нэужь, 
1973 гъэм къыщыщIэдзауэ илъэс          
15-кIэ институтым и пашэу щытащ 
Хутуев Хьэнэфий. АдэкIэ а къулы-
къум пэрытащ еджагъэшхуэхэу Гугу 
Рашад, Думэн Хьэсэн, Бгъэжьнокъуэ 
Барэсбий сымэ.

(КIэухыр 2-нэ нап.)

Дэтхэнэ къэралри къарууфIэ зыщIу, абы пщIэрэ щIыхьрэ къы хуэзыхь 
хэкIыпIэу игъащIэми къалъытэ щIэныгъэ куумрэ цIыху зэчиймрэ. Ури-
гушхуэ икIи урипагэ  хъунущ ди хэку абрагъуэр а Iуэху гъуэхэмкIэ зэры-
къулейм: диIэщ щIэныгъэ куурэ къэхутэныгъэ къы зэрымыкIуэхэмкIэ 
зи цIэр жыжьэ Iуа IэнатIэхэр, абыхэм щолажьэ зэфIэкI лъагэ зыб-
гъэдэлъ щIэныгъэлI щэджащэхэр. Зи гугъу тщIы хэм я щапхъэ нэсщ 
Урысейм ЩIэныгъэхэмкIэ и Академием Къэбэрдей-Балъкъэрым щиIэ 
щIэныгъэ центрым хыхьэ щIэныгъэ IуэхущIапIэхэм я нэхъыжь дыдэ 
 Гуманитар къэхутэныгъэхэмкIэ институтыр. Гъуэгуанэ кIыхь икIи куп-
щIафIэ къэ зыкIуа институтыр къызэрызэ Iуахрэ мы махуэхэм илъэси 
100 ирикъуащ. 

Лъэпкъпсо мыхьэнэ зиIэ а Iуэхугъуэм тедгъэпсэлъыхьыну иджы благъэ 
зыхуэдгъэзащ 2014 гъэ лъандэрэ институтым и унафэщI, тхыдэ щIэны-
гъэхэмкIэ доктор, профессор, КъБР-м щIэныгъэмрэ техникэмкIэ и Къэрал 
саугъэтыр зыхуа гъэфэща, КъБР-м, АР-м щIэныгъэмкIэ щIыхь зиIэ я 
лэжьакIуэ,  ЩIДАА-м и академик, къэралым и тхыдэдж цIэрыIуэхэм ящыщ 
ДЗЭ МЫХЬ Къасболэт ФIыцIэ и къуэм. 

ЩIэныгъэ нэсыр пэжу, щызу,
лъабжьэ быдэ иIэу щытын хуейщ

ДЗЭМЫХЬ 
Къасболэт: 

КъызэгъэпэщакIуэ щыпкъэт

Бзэм и бэуэкIэр 
псэкIэ зыхэзыщIэ

Хэкур зэрыгушхуэ, 
зэ рыпагэ, щытхъу ин 
зы хуэфащэ цIыху 
куэд диIэщ адыгэ 
лъэп къым. Абыхэм ди 
щI ы налъэм и цIэр 
фIы кIэ щагъэ Iуащ 
щIэ  ныгъэм е щэнхаб-
зэм, политикэм е эко-
номикэм, гуа щIэдэкI 
лэжьыгъэм е псэуны-
гъэм я нэгъуэщI Iэна-
тIэ хэм. Апхуэдэ цIыху 
щыпкъэхэм ящыщщ 
нобэ дигу къэдгъэ-
кIыж, тхыдэ щIэныгъэ-
хэмкIэ доктор, про-
фес сор, УФ-м, КъБР-м 
щIэ   ныгъэ хэмкIэ щIы хь 
зиIэ я лэжьа кIуэ, Уры-
сейм щIэныгъэхэмкIэ 
и Академием, ЩIэныгъэхэмкIэ Дуней-
псо Адыгэ Академием я академик  Гугу 
Рэшад Хъусен и  къуэр (1927-2002). 

ЗАУЭ зэманхэм еджапIэхэр щытыкIэ 
гугъум итт: езыгъэджэни зэреджэни да-
хэ-дахэу ягъуэтыртэкъым. Джэдыкъуэ 
дэта, япэ илъэсхэм Рэшад щеджа, иужь-
кIи ар зи унафэщI хъужа я еджапIэ 
цIыкIури апхуэдэ гугъуехьхэм хэтащ икIи, 
апхуэдэ еджапIэхэм щIэсхэм абыхэм 
щIэныгъэ гуэр къыщIахамэ, зи фIыщIэр, 
псом япэу, езы ныбжьыщIэхэрщ, абы-
хэм я ерыщагъырщ. Апхуэдэ ерыщагъ 
и щIалэгъуэм зыхэзылъхьэфа ныбжьы-
щIэр еджапIэ нэхъыщхьэм щIэтIысхьа 
нэужь псэху, еш имыщIэу йоджэ, IэщIа-
гъэ къыхихам хуэпэжщ.

Гугур илъэс 50-м нэскIэ щылэжьащ 
Къэбэрдей-Балъкъэрым Гуманитар къэ-
хутэныгъэхэмкIэ и щIэныгъэ институ тым. 
ЩIэныгъэ лэжьакIуэу къыщIи дзэ ри, ар 
хъуащ тхыдэ къудамэм и щIэ ныгъэлI нэ-
хъыжь, и унафэщI. 1988 гъэм къы щы-
щIэдзауэ илъэси 10-м нэскIэ инс ти тутым 
и тхьэмадэ къалэныр да гъуэ н шэу ири-
хьэ кIащ. А лъэхъэнэм къриуб ы дэу а 
Iуэху щIапIэм и щIэныгъэлI хэм къэ ралпсо 
мыхьэнэ зиIэ къэхутэныгъэ хьэлэмэтхэр 
зэфIахащ. Гугум къызэригъэпэщауэ щы-
тащ хамэ къэрал щыпсэу ди лъэпкъэгъу-
хэм яхуэгъэза лэжьыгъэш хуэ куэд. Абы-
х эм ящыщт щIэныгъэ экс пе дицэ щхьэ-
хуэ Сирием, Тыркум, Иорданием ягъэ-
кIуауэ зэрыщытар. Институтым и 
лэ жьа кIуэхэм сыт и лъэныкъуэ кIи я ща-
пхъэт щIэныгъэ куу зыбгъэдэлъ, къызэ-
гъэпэщакIуэ хьэлэмэт, унафэщI щыпкъэ, 
хэкупсэ икIи цIыху пэж Гугу Рэшад. 

ЩIэныгъэлI пажэм езыми и къалэ мы-
пэм къыпыкIащ къэхутэныгъэ тхыгъэ 
куэд. Апхуэдэхэщ абы и лэжьыгъэхэу 
«Къэбэрдей-Балъкъэрым революцэ зэ-
щIэхъееныгъэр зэ ры щекIуэкIар», «Тэрч 

(КIэухыр.
ПэщIэдзэр 1-нэ нап.) 

Тхыдэ щIэныгъэмрэ филоло-
гиемкIэ зыIэригъэхьа ехъулIэ-
ныгъэхэм, апхуэдэуи республи-
кэм и еджапIэ нэхъыщхьэхэм 
щIэ ныгъэлIхэмрэ егъэджа-
кIуэфI хэмрэ хуэгъэхьэзырыным 
хуищIа хэлъхьэныгъэшхуэм па-
пщIэ 1976 гъэм институтым 
къы хуагъэфэщауэ щытащ 
«ЩIы хьым и дамыгъэ» орден 
лъапIэр. Ар и щыхьэт наIуэщ 
абы лэжьыгъэфI зэрыщекIуэ-
кIам. 

- А ехъулIэныгъэхэр фи 
гъуэ гугъэлъагъуэу, зи цIэ къи-
пIуа лъэпкъылI щэджащэхэм 
ирашэжьа, зэтраубла лэжьы-
гъэхэр нобэ институтым щы-
вогъэкIуатэ, лъэхъэнэщIэм 
къигъэув къалэнхэмрэ жыла-
гъуэ-политикэ щытыкIэмрэ 
Iуэхум хэфлъытэу. Дауэ фе-
хъулIэрэ а лэжьыгъэм? 

- Псом нэхърэ нэхъыщхьэра-
щи, щIэныгъэ нэсыр пэжу, щы-
зу, лъабжьэ быдэ иIэу щытын 
хуейщ. Гуманитар къэхутэны-
гъэхэмкIэ ди институтыр да-
пщэщи хуэпэжщ и пщэрылъхэм, 
зыхуигъэувыж мурадхэми еры-
щу хуокIуэ. ЩIэныгъэлIхэр наб-
дзэгубдзаплъэу хущытщ я къа-
лэнхэр гъэзэщIэным. Сыт хуэдэ 
гъэунэхуныгъэхэм дыIу мы щIэ-
ми, институтым и лэжьакIуэхэм 
я гупсысэр зытеухуар Къэбэр-
дей-Балъкъэрым и щIэныгъэ-
къэхутэныгъэ лэжьыгъэр лъа-
гапIэм щыIыгъынырщ, урысей-
псо утыкум абы бжьыпэр ще-
гъэубыдынырщ. А Iуэхухэр 
къы зэрыдэхъулIэм и щапхъэщ 
ди институтыр Кавказ Ищхъэ-
рэм и мызакъуэу, Урысей Фе-
дерацэм езым хуэдэ и щIэны-
гъэ IуэхущIапIэхэм щефIэкIыу 
зэ рыщытыр. Апхуэдэу къилъы-
тащ Урысейм щIэныгъэхэмкIэ 
и Академием и къэпщытакIуэ 
ко миссэм. А гупым хэта еджа-
гъэшхуэхэм зэрыжаIамкIэ, 
«РАН-м и КъБЩIЦ-м Гумани-
тар къэхутэныгъэхэмкIэ и инс-
титутым и IэщIагъэлIхэм нэхъ-
рэ нэхъ Iэзэу, IэкIуэлъакIуэу 
адыгэхэм, къэрэшей-балъкъэр-
хэм я анэдэлъхубзэхэр, Iуэры-
Iуа тэр, литературэр, тхыдэр, 
архе ологиер, этнологиер зыдж 
щIэ ныгъэ IуэхущIапIэ дуней 
псом щыIэкъым». 

ЛэжьакIуэхэми институтым и 
унафэщIхэми мы зэманым 
диIэ Iэмалхэр къэдгъэсэбэп 
къу дейуэ щымыту, нэхъ жыжьи 
доплъэ, ди IуэхущIафэхэр зы-
хуэ кIуэнкIэ хъунум догупсыс. 
Дэ ди зэфIэкIыр зэтхьэлIэ, 
къэхутэныгъэхэр зыхуэдгъэпс 
унэтIыныгъэхэм ящыщщ Къэ-
бэрдей-Балъкъэрым щыпсэу 
лъэпкъхэм я социально-эконо-
микэ, жылагъуэ-политикэ, щэн-
хабзэ зыужьыныгъэхэм я тхы-
дэр, Кавказ Ищхъэрэми ха-
мэщI щыпсэу ди лъэпкъэгъухэ-
ми я тхыдэ гъуэгуанэри 
къ ы  хэ лъытауэ джыныр; адыгэ-
хэм, балъкъэрхэм, къэрэшей-
хэм, ди республикэм щыпсэу 
славян лъэпкъхэм игъащIэ 
 лъандэрэ къадекIуэкI щэнхаб-
зэри иджырей лъэхъэнэм зэра-
хьэри (хабзэхэр, IуэрыIуатэр, 
псэукIэ-гупсысэкIэр, унагъуэм 
илъ зэхущытыкIэхэр) зэгъэ щIэ-
ныр; Кавказым щыпсэу лъэпкъ-
хэм я анэдэлъхубзэхэм яку 
дэлъ зэпыщIэныгъэхэр, я грам-
матикэхэм, лексикэхэм зэщхьу 
хэлъымрэ зэрызэщхьэ щы кIым-
рэ къэхутэныр; ди щIыналъэм 
ис лъэпкъхэм я литературэм 
пкърылъ эстетикэ къулеягъыр, 
я зыужьыныгъэр ди нэIэ щIэ-
мы гъэкIыныр, ахэр урысейпсо, 
ду нейпсо художественнэ литера-
турэхэм зэрапыщIам ды кIэ-
лъыплъынми гулъытэ нэс хуэтщIу. 
1996 гъэм къыщыщIэ дза уэ инсти-
тутым епхауэ аспирантурэрэ док-
торантурэрэ мэ ла жьэ.

- Лъэпкъпсо мыхьэнэ зиIэ 
а къалэнхэр къызыхуэтыншэу 
гъэзэщIа хъуным дапщэщи 
набдзэгубдзаплъэу, жэуап лы-
ныгъэ зыхэфщIэу фыпэрытщ 
ин ститутым и лэжьакIуэхэр. 
Узи пашэ IуэхущIапIэм щызэ-
фIах къэхутэныгъэхэр, ахэр 
зи лъабжьэу дунейм къытехьэ 
щIэныгъэ лэжьыгъэхэр япкъ-
рылъ купщIэкIэ, теориерэ 
п рак тикэкIэ яIэ мыхьэнэ ины м-
кIэ къэралым и академическэ 
институт нэхъыщ хьэхэм щы-
зэфIагъэкIхэм яхуэдэу УФ-м 
и еджагъэшхуэхэм зэрыжа-
Iэм, Къасболэт, лъэпкъыр 
дрогуш хуэ икIи дропагэ. А 
лэжьыгъэхэм я гугъу къыт-

Лъэпкъ щIэныгъэм и 
зыужьыныгъэм хэлъ хьэ-
ныгъэ ин хуэзыщI еджа-
гъэш хуэхэм ящыщщ  
КъБР-м щIэныгъэхэмкIэ 
щIыхь зиIэ и лэжьакIуэ, 
ЩIэныгъэ хэм кIэ Урысей 
Академием и Президу-
мым, КъБР-м и Пра-
вительс твэм я щIыхь 
тхылъ хэр зыхуагъэфэща 
БищIо Борис Чэмал и 
къуэр. Филологие щIэ-
ны гъэхэмкIэ доктор Би-
щIор илъэс  25-м нэсауэ 
и унафэщIщ Къэбэр-
дей-Балъкъэрым Гума-
нитар къэхутэныгъэхэм-
кIэ и институтым къэ-
бэрдей-шэрджэ сыбзэм-
кIэ и къудамэм. 

ЛЭСКЭН районым хыхьэ Хьэтуей къуа-
жэм 1952 гъэм къыщалъхуащ БищIо Бо-
рис. Жылэм дэт курыт еджапIэр хъар-
зынэу къиуха нэужь, 1970-1972 гъэхэм 
къулыкъу щищIащ Советыдзэм. Лъэп-
къыбзэм, тхыдэм, щэнхабзэм дахьэх Бо-
рис щIэтIысхьащ Къэбэрдей-Балъкъэр 
къэрал университетым и тхыдэ-филоло-
гие факультетым и урыс-адыгэ къуда-
мэм.

Къыхиха IэщIагъэмкIэ 1977 гъэм щIэ-
ныгъэ нэхъыщхьэ зэзыгъуэта щIалэщIэр 
ягъэкIуащ СССР-м ЩIэныгъэхэмкIэ и 
Академием БзэщIэныгъэмкIэ и инсти-
тутым и аспирантурэм. А илъэсхэм ар 
гуп сэхуу щIэдэIуащ къэралпсо, дунейпсо 
цIэрыIуагъ зиIэ щIэныгъэлIхэм я лек-
цэхэм, куууэ щIиджыкIащ и IэщIагъэм 
теухуа литературэр. Москва щыщеджа 
илъэсхэм Борис игъэхьэзыращ зэ-
гъэпщэныгъэм деж причастием адыгэб-
зэм щигъэзащIэ мыхьэнэм теухуа и къэ-
ху тэныгъэ лэжьыгъэр. 1984 гъэм ехъу-
лIэныгъэкIэ ар пхигъэкIащ БищIом икIи 
филологие щIэныгъэхэмкIэ кандидат 
 хъуащ. 

БзэщIэныгъэм и Iыхьэхэу грамматикэ 
(морфологиемрэ псалъэ къэхъукIэмрэ), 
фразеологие, лексикографие (псалъа-
лъэхэр), нэгъуэщIхэми ехьэлIа къэхутэны-
гъэ куэд зэфIихащ БищIом. Абыхэм 
ящыщщ «Зэгъэпщэныгъэм и деж при-
частиер адыгэбзэм къызэрыщыгъэлъэ-
гъуар» (Налшык, 1992), «Къэбэрдей-шэр-
джэ сыбзэм и грамматикэмрэ лексико-
фразеологиемрэ» (Налшык, 2005). Зи 
цIэ къитIуа иужьрей къэхутэныгъэр и 
лъаб жьэу БищIом 2006 гъэм утыку 
 кърихьащ и доктор диссертацэр. ЩIэны-
гъэ дунейм щIэупщIэшхуэ щызиIа а лэ-
жьыгъэр ЩIэныгъэхэмкIэ Урысей Ака-
демием БзэщIэныгъэмкIэ и институтым 
ехъулIэныгъэкIэ щыпхигъэкIащ абы икIи 
филологие щIэныгъэхэмкIэ доктор цIэр 
къыфIащащ. 

БищIом хэлъхьэныгъэшхуэ зыхуищI 
унэ тIыгъэхэм ящыщщ къэбэрдей-шэр-
джэсыбзэм и лексиографиер. Ар яхэтащ 
«Адыгэбзэ псалъалъэр» (Москва, 1999) 
зыгъэхьэзыра щIэныгъэлI гупым. Ап хуэ-
дэу щIэныгъэлIым и редакцэм щIэту 
2013 гъэм къыдэкIа «ЕджапIэхэм папщIэ 
урыс-адыгэ псалъалъэ» инри хуабжьу 
къахуосэбэп, школакIуэхэм я мызакъуэу, 

щIыналъэм Советхэр 
зэ рыщытекIуар», «Къ э-
бэрдеймрэ Ба лъ-
къэрымрэ 18-нэ лIэ-
щIыгъуэм зэрыта щы-
ты кIэмрэ абыхэм рэ 
Урысеймрэ яку дэ лъа 
зэ пыщIэныгъэ хэм рэ», 
нэ гъуэщIхэ ри. Ны-
къуэтхыу къэ на уэ щы-
тащ «Къ ал мыкъ Бе-
тIал» щIэныгъэ-къэху-
тэныгъэ тхы лъыр. 

- И лъэпкъым и гъа-
щIэ блэкIар абы нэгъэ-
сауэ куууэ зэ рищIэр, ар 
къекIуу, пэ жу къы зэ ри-
Iуэтэн, зэрызэфIи-
гъэувэ жын зэфIэкI зэ-
рыбгъэ дэ лъыр, зытет-
хыхьхэм я псэм и ху-

абагъ зэ рыхэплъагъуэр щIэныгъэлI 
щэджащэм нэхъ щызу, куууэ къы щи-
гъэлъэ гъуащ и иужьрей тхылъ хьэ лэ-
мэтыщэ «Къэбэрдеймрэ Балъкъэ рымрэ 
18-нэ лIэщIыгъуэм зэрыта щы тыкIэмрэ 
абы хэмрэ Урысеймрэ яку дэ лъа зэ-
пыщIэныгъэхэмрэ» жыхуиIэм, 1999 гъэм 
дунейм къытехьам, - жиIэ гъащ лъэпкъ 
еджагъэшхуэ ХьэкIуа щэ Андрей Гугум 
щхьэкIэ. - Адыгэ тхы дэм теухуауэ а щIэ-
ныгъэлI цIэрыIуэм и Iэдакъэ къыщIэкIа 
лэжьыгъэхэм яхуэфащэ пщIэр дэ 
тхузэхэгъэкIыну къыщIэкIынкъым, ар ди 
IэщIагъэу зэрыщымытым къы хэкIкIэ, ауэ 
зи лъэпкъым и къекIуэ кIыкIам набдзэ-
губдзаплъэу кIэлъыплъ сэ жысIэфынущ 
Гугу Рэшад лъэпкъ тхы дэтх хэм я нэ-
хъыфI дыдэхэм зэращыщыр, абы и цIэ 
лъапIэр адыгэ тхыдэм къы зэрыхэнэнур.

Адыгэ тхыдэм елэжьыфын щIэныгъэлI 
нэс адыгэхэм къыщытхэкIар Хэку зауэш-
хуэм иужь лъэхъэнэхэрщ. Ахэращ лъэп-
къым къикIуа гъуэгуанэ хьэлъэр пэжу, 
нэсу япэ зыубзыхуахэр, зэфIэзыгъэувэ-
жахэр. А къалэн хьэлъэр зи пщэ къыдэ-
хуа хэм икIи ехъулIэныгъэ хэлъу ар зы лэ-
жьахэм ящыщщ Гугу Рэшад. Ар щылэжьа 
илъэсхэм ди республикэм адыгэ тхыдэм 
теухуауэ Iуэху къыщрахьэжьауэ, зэIущIэ 
щекIуэкIауэ къыщIэкIынкъым, а щIэны-
гъэлI гъуэзэджэм и жэрдэм хэмылъу, ар 
къы щымыпсэлъауэ. Абы и Iэдакъэ къы-
щIэкIа лэжьыгъэ купщIафIэхэрщ лъэпкъ 
тхыдэм и лъэхъэнэ зэIумыбз зыбжанэ 
иджырей щIэныгъэм и хабзэм тету зэ-
фIэзыгъэувэжар, къэзылъхуахэм я гъа-
щIэм и къекIуэкIыкIар лъэпкъым и но-
бэрей щIэблэм пэжу къахуэзыIуатэр. 

Лъытэныгъэ ин игъуэтащ Гугум и гуа-
щIэдэкIым. Абы къыфIаща щIэныгъэ цIэ 
лъагэхэм нэмыщI, къыхуагъэфэщащ 
къэрал дамыгъэ лъапIэ зыбжанэ, щIыхь, 
щытхъу тхылъхэр. 

КЪАРДЭН Ритэ.

курыт щIэныгъэрэ IэщIа-
гъэрэ щрагъэгъуэт Iуэху-
щIапIэхэм, еджапIэ нэ-
хъыщ хьэхэм я студент-
хэм, бзэм ирилажьэ Iэ-
щIагъэлIхэм. Куэдым 
яфIэхьэлэмэтащ БищIом 
2015 гъэм къыдигъэкIа 
«Адыгэбзэм и псалъэ-
гъэнахуэ» тхылъри. 

Адыгэ бзэщIэныгъэм и 
лъа гапIэщIэ  хъуащ Би-
щIо Борис и редакцэм 
щIэту дунейм  къытехьа 
Урыс-Адыгэ псалъалъэр. 
Ар  и инагъкIи, и куп щIэ-
кIи къащхьэщокI нэхъа-
пэIуэкIэ къыдэкIауэ щыта 
апхуэдэ псалъалъэхэм. 
Псалъэрэ псэлъафэу 
мин 75-м щIигъу зэрыт а 

къы дэкIыгъуэм наIуэу къыщыгъэлъэ-
гъуащ  иужьрей илъэсхэм адыгэбзэм 
щекIуэкIа зэхъуэкIыныгъэхэр.  БищIом 
зэрыжиIэмкIэ, мы къыдэкIы гъуэм ихуащ 
литературэбзэ псалъэхэм нэ мыщI, 
къызэрыкIуэ, жьэрыIуатэбзэ, щIыпIэбзэ 
псалъэхэри, адэкIэ къэкIыгъэхэм, псэу-
щхьэхэм, щIэныгъэмрэ техникэмрэ я 
унэ тIыныгъэ зэмылIэужьыгъуэ хэм ехь э-
лIа фIэщыгъэ куэд дыди. Абы щыгъуэ-
ми, Iэмал иIэххэмэ, ахэр а зэры щыту ди 
бзэм хамыгъэувэу, зэрызэрадзэкIыным, 
абыхэм адыгэцIэ зэрыфIащыным егу-
гъуащ, адыгэбзэм псалъэ щIэхэр къыха-
гъэхъуэну я мураду.

Гуманитар къэхутэныгъэхэмкIэ  инсти-
тутым адыгэбзэмкIэ и къудамэр 2017 
гъэм яужь ихьащ щIэныгъэ академиче-
скэ грамматикэ адыгэбзэкIэ тхыным. А 
проектыр гъэзэщIа хъун папщIэ, БищIом 
зэхилъхьащ бзэщIэныгъэ фIэщыгъэхэм-
кIэ урыс-адыгэ псалъалъэ икIи ар и 
 лъабжьэу зи гугъу тщIы фIэщыгъэхэм 
хуэ дэу 1100-м щIигъу щIэуэ къэдгъэ-
сэбэпын щIэддзащ, ахэр псори мы пса-
лъалъэ къыдэкIыгъуэм лъэтеувэ щIыкIэу 
хагъэхьауэ щытащ.

А Iуэхугъуэхэм къадэкIуэу щIэныгъэлI 
щыпкъэр, хэкупсэ нэсыр йолэжь адыгэб-
зэм и алыфбеймрэ орфографиемрэ 
егъэ фIэкIуэным, адыгеибзэмрэ къэбэр-
дей-шэрджэсыбзэмрэ зэшэлIэным. Ал-
фавитыр, пэжырытхэр, нагъыщэ гъэу-
выкIэр зэхъуэкIыным и проектыр зы-
гъэхьэзырхэми яхэтщ БищIор.  «Къэбэр-
дей-Балъкъэр Республикэм и лъэпкъхэм 
я бзэхэм ятеухуауэ» Хабзэр, Программэр 
зэхэзыгъэувахэм ящыщщи, щIэныгъэлI 
набдзэгубдзаплъэу кIэлъоплъ ахэр зэра-
гъэзащIэм, абыхэм ятеухуауи КъБР-м и 
Пар ламентым и утыку зыбжанэрэ къы-
щыпсэлъащ. Бзэм, лъэпкъым я къэкIуэ-
нум тещIыхьауэ ар куэдрэ къыщопсалъэ 
къэ ралпсо, дунейпсо зэхыхьэхэми. 

Щалъхуа и хэкум, къызыхэкIа лъэп-
къым псэ хьэлэлу хуэлажьэ цIыху щып-
къэм, щIэныгъэлI цIэрыIуэм зэфIигъэкI 
дэт хэнэ лэжьыгъэри щIыналъэм и зыу-
жьыныгъэм хуэгъэпса хэлъхьэныгъэ 
инщ. БищIом адыгэ лъэпкъым и ехъулIэ-
ныгъэм хуэунэтIа лэжьыгъэ купщIафIэ 
куэд и къалэмыпэм иджыри къызэры-
пыкIынум, IуэхугъуэфI куэд зэрызэфIи-
хынум шэч хэлъкъым. 

ТАМБИЙ Линэ.

хуэпщIыну дыхуейт. 
- Упсэу. Институтыр къызэ ры-

зэIуахрэ блэкIа илъэси 100-м 
къриубыдэу, хабзэ хъуащи, абы 
и дэтхэнэ IэщIагъэлIри хьэлэлу, 
и зэмани, и зэфIэкIи емыблэ-
жу пэрытщ дзыхь къыхуащIа 
Iэ натIэм, лъэпкъыр хъумэным-
кIэ езым и щхьэкIэ, и лэжьыгъэ-
кIэ ихь къалэныр, жэуап лы-
ныгъэр къыгурыIуэу. Гумани-
тар щIэныгъэм и лъабжьэр 
щIы налъэм щызэтеувэным, 
абы зегъэужьынымрэ щыгъэ-
быдэнымрэ я зэфIэкIышхуэ ха-
лъхьащ тхыдэджхэу Кокиев Ге-
оргий, Гарданов Валентин, 
 Къумыкъу Тыгъуэн, Iулыдж 
Iустырхъан, ХьэкIуащэ Евге-
ний, Цораев Магомед, Гугу Ра-
шад, Хутуев Хьэнэфий, Ма-
фIэдз Сэрабий, Мамбэт Хьэ-
лым, Думэн Хьэсэн, Кучмезо вэ 
Марие, Бгъэжьнокъуэ Барэс-
бий, археологхэу Крупнов Ев-
гений, Бетрожь Руслан, Ми зиев 
Исмэхьил, Нэгъуей Толбий, Че-
ченов Исмэхьил, КIэрэф Ба-
тыр, бзэ щIэныгъэлIхэу Яковлев 
Николай, Къумахуэ Мухьэдин, 
Шагъыр Iэмин, Елбэрд Хьэсэн, 
Мамрэш Ким, Багъы Пётр, 
Ахъмэт Ибрэхьим, КIасэ Алий, 
ПщыукI Хьэсэнбий, Отаров 
Исмэхьил, IуэрыIуатэджхэу, 
 литературэджхэу ЩэрэлIокъуэ 
Талъостэн, Цагъуэ Нурий, Тал-
пэ Михаил, КъардэнгъущI 
 Зы рамыку, Шортэн Аскэрбий, 
Нало Заур, Холаев Азрэт, 
Хьэщхъуэжь Раисэ, Урусбиевэ 
ФатIи мэ, Алий Аллэ сымэ н э-
гъуэщI хэми. 

А щIэныгъэлI цIэрыIуэхэм 
ира шэжьа лэжьыгъэхэр, Iуэху 
зехьэкIэрэ дуней еплъыкIэу, 
гупсысэрэ акъылу ябгъэдэлъа-
хэр ди гъуэгугъэлъагъуэщ нобэ 
институтым и IэщIагъэлIхэм. 
Абыхэм ящыщ дэтхэнэми 
фIыуэ къыгуроIуэ зэфIих лэ-
жьы гъэм, хэлъ гудзакъэм 
лъэп къым и блэкIар нэсу джы-
ныр, и къэкIуэнур зэрыхъунур 
зэрелъытар. Зы илъэс къанэр-
къым ди щIэныгъэлIхэм щIэны-
гъэ лэжьыгъэ куэд, тхылъ 
щхьэ хуэу 20-м нэс (печатнэ на-
пэкIуэцIу 225-м нос ар) къыда-
мыгъэкIыу. Ар мащIэкъым зы 
щIэныгъэлI гуп и дежкIэ. 

ЩIэныгъэ дунейм пщIэшхуэ 
щызыгъуэтахэм ящыщщ ди 
инс титутым Москварэ Нал-
шыкрэ къыщыдигъэкIа лэжьы-
гъэхэу «Кабардино-русские от-
ношения в 16-18 вв. Документы  
и материалы в 2-х томах» (М., 
1957); «История Кабардино-
Бал карской АССР» - томитI 
 хъууэ (М., 1967); «Археологиче-
ские исследования на новост-
ройках Кабардино-Балкарии» - 
томищ хъууэ (Н., 1984, 1985, 
1987); «Новое и традиционное 
в культуре и быте кабардинцев 
и балкарцев» (Н., 1986); «На-
род ные песни и инструменталь-
ные наигрыши адыгов» - то-
мищрэ тхылъиплIрэ хъууэ (Н., 
1980 -1990); «Нарты. Героиче-
ский эпос балкарцев и карача-
евцев» (М., 1995); «Толковый 
словарь современного карачае-
во-балкарского языка» - томищ 
хъууэ (Н., 1996, 2002, 2005); 
«Толковый словарь современ-
ного кабардино-черкесского 
языка» (М., 1999); «Кабардино-
черкесский язык» - томитI 
 хъууэ (Н., 2006); «Очерки исто-
рии  балкарской литературы» 
(Н., 2010); «Нарты: адыгский 
эпо с». (Н., 2012); «История 
ады гс кой (кабардино-черкес-
ской) литературы - томитI  хъууэ 
(Н., 2010 – Т. 1; 2013 – Т. 2); 
«История многовекового содру-
жества» (Н., 2007); «Книга Па-
мяти» - томиплI хъууэ (Н., 2014-
2015); «Адыгские песни времен 
Кавказской войны» (Н., 2014); 

«Антология народной музыки 
балкарцев и карачаевцев» (Н., 
2015); «Музыкальный фольк-
лор черкесов (адыгов): инстру-
ментальная музыка» (Н., 2015). 

Жылагъуэм пщIэшхуэ щызи-
Iахэм, щIэныгъэлIхэми гулъы-
тэшхуэ зыхуащIахэм ящыщщ 
иужьрей илъэсхэм къыдэд-
гъэкIа тхылъхэри. Апхуэдэхэщ, 
къапщтэмэ, «Единство наро-
дов Советского Союза – важ-
нейший фактор победы в Ве-
ликой Отечественной войне 
1941-1945 гг.» (к 70-летию Ве-
ликой Победы) (Н., 20I5); «Под-
виг народов Кабардино-Балка-
рии в Великой Отечественной 
войне (1941-1945). «Политичес-
кие репрессии черкесов на Се-
верном Кавказе (1918-1940 гг.)» 
(Н., 2017); «Современный кара-
чаево-балкарский язык» (Н., 
2016, 2018); «Века совместной 
истории: народы Кабардино-
Балкарии в российском циви-
лизационном процессе (1957-
1917 гг.)» (Н., 2017); «Словарь 
си нонимов карачаево-балкарс-
кого языка» (Н., 2017); «Народ-
ные песни и инструментальные 
наигрыши адыгов» - еплIанэ 
том, 1,2-нэ Iыхьэхэм (Н., 2018); 
«Народы Северного Кавказа в 
европейской культуре и об-
щественном сознании (истори-
ографические и источниковед-
ческие аспекты)» 1-4-нэ Iы хьэ-
хэр (Н., 2015-2025); «Адыгэ та-
урыхъхэр» - 2-нэ том (Н., 2018); 
«Большой русско-кабардино-
черкесский словарь» (Н., 2021); 
«Адыгские историко-героиче-
ские песни и предания» - япэ 
том (Н., 2019); «Адыгэбзэ сино-
нимхэм я псалъалъэ» (Н., 
2020); Ш.Б. Ногмов. «Истори-
ческие и филологические тру-
ды» - томиплI хъууэ (Н., 2020); 
«Антология народной музыки 
балкарцев и карачаевцев» - 
2-нэ том (Н., 2020); «Великая 
Отечественная война в исто-
рии Кабардино-Балкарии. 1941-
1945 гг. 75 лет Победы.» (Н., 
2020); «Кабардино-Балкария – 
Республика в составе Россий-
ской Федерации (1922-2022 
гг.)» (Н., 2022); «Государствен-
но-политическое развитие Ка-
бардино-Балкарии: историче-
ский опыт и современные про-
б л е м ы  ( 192 2 - 2 0 2 2 г г . ) »                   
(Н., 2022); «Словарь языка 
Алима Кешокова» (Н., 2022), 
«Кабардино-Черкесская грам-
матика» (Н., 2023); «Адыгские 
(адыгейские, кабардинские, 
черкесские, черкесского 
зарубе жья) писатели 19-21 вв. 
Биобиб лиографический сло-
варь» - томищ хъууэ (Н., 2021-
2023); «Нарты. Адыгский эпос» 
- томиплI хъууэ (Н., 2024-2025); 
«Народы Кавказа в годы Вели-
кой Отечественной войны 1941-
1945 гг: историческая память, 
уроки, противодействие фаль-
сификациям (к 80-летию Вели-
кой Победы)» (Н., 2025) тхылъ 
купщIафIэхэр, нэгъуэщIхэри.

Зи цIэ къисIуа дэтхэнэ лэ-
жьыгъэ ри къалъытащ КъБР-м, 
УФ-м зэрыщыту я лъэпкъ щIэ-
ныгъэм и зыужьыныгъэм хэлъ-
хьэныгъэ ин хуэзыщIауэ. Абы-
хэм къыщыIэта Iуэхугъуэ хэр 
щIыналъэ казказыдж IэнатIэм 
и закъуэ ехьэлIакъым, а тIэ къэ-
ралпсо, дунейпсо гуманитар 
щIэныгъэмрэ щэнхабзэ-тхыдэ 
зыужьыныгъэмрэ адэкIэ зыгъэ-
кIуатэщ, зыIэтщ, зезыгъэужьщ. 
Щхьэ закъуэ лэжьыгъэу е щIэ-
ныгъэлI гупхэм зэдагъэзэщIауэ 
щыт а къыдэкIыгъуэхэм яхэтщ 
пщIэ хэха къэзыхьахэри. 
Апхуэдэу, институтым и щIэны-
гъэлI гупхэм 2018 гъэм къыда-
гъэкIауэ щыта монографиеу 
тIум, Жданов Ю.А. и цIэр 
зезыхьэ XI Дунейпсо щIэныгъэ 

зэпеуэм щытекIуэри, езанэ на-
гъыщэ ЩIыхь тхылъ къы-
хуагъэфэщащ. 

Псори зэхэту къапщтэмэ, ин-
ститутыр къызэрызэIуахрэ ди 
щIэныгъэлIхэм дунейм къытра-
гъэхьащ тхылъ 1000-м щIигъу, 
мо нографие къэхутэныгъэ 
щхьэхуэу 600-м щIигъу абы 
хэту. КъинэмыщIауэ, лIэщIы-
гъуэ блэкIам и 40 гъэхэм я кIэу-
хым къыщыщIэдзауэ къыдэкIыу 
хуежьащ «Ученые записки» 
жур налыр, Къэбэрдеймрэ 
Балъ къэрымрэ я тхыдэхэм теу-
хуа статьяхэр, «Вестник КБ-
НИИ» (иджы - «Вестник КБИ-
ГИ» журналыр), «Исторический 
вестник», нэгъуэщIхэри. 

Институтым иригъэкIуэкI 
къэ хутэныгъэхэр, къиугъуей 
щIэныгъэщIэхэр шэщIауэ къы-
щагъэсэбэп ди республикэм и 
гъа щIэм и лъэныкъуэ куэдым. 
Тхы дэмкIэ, бзэмрэ литерату-
рэм кIэ, щэнхабзэмкIэ къыдэкI 
лэ жьыгъэхэр щIыналъэм и 
еджапIэ нэхъыщхьэхэм, курыт 
щIэ ныгъэ щрагъэгъуэтхэм сэ-
бэпышхуэ щохъу. Языныкъуэ-
хэм деж абыхэм ятещIыхьа 
мэхъу зэреджэ программэхэр 
зэ рыщыту, сыту жыпIэмэ щIэ-
ны гъэ лъабжьэ зиIэ хъыбары-
лъэ пэжу щытщи. 

Ди щIэныгъэлIхэм я къалэ-
мы пэм къыпыкI къэхутэныгъэ 
лэ жьыгъэхэм ди деж и мыза-
къуэу, щIэупщIэшхуэ щаIэщ 
адыгэ, балъкъэр хэхэсхэр щып-
сэу хамэ къэрал куэдым. Ап-
хуэдэхэщ Тыркур, Сириер, Иор-
даниер, США-р, Къэзахъ с та ныр, 
Къыргъызыр, нэгъуэщIхэ ри. 

- Зи гугъу къытхуэпщIа лэ-
жьы гъэхэр къызэрымыкIуэщ, 
лъэпкъ щIэныгъэлIхэм я 
пщIэ  ри, я щIыхьри жылагъуэм  
къы щызыIэтщ, Къасболэт. 
Кав казпсо, къэралпсо мы-
хьэнэ зиIэ Iуэху гъуэхэр утыку 
къыщифхьэкIэ, фэ, шэч хэ-
мылъу, фадолажьэ къэра-
лым, гъунэгъу щIыналъэхэм 
щы Iэ щIэныгъэ-къэхутакIуэ 
инс титутхэм... 

- НтIэ, Iэмал имыIэу. Зы ду-
ней  дыщытеткIэ, зы лъэхъэнэ 
дыщыщыпсэукIэ, дэтхэнэми 
блэкIа дыщиIэкIэ, дызэрощIэ, 
дызэдолажьэ, дызочэнджэщ. 
Ди къэралым и щIэныгъэ Iуэху-
щIапIэ нэхъ пажэхэм халъытэ 
Гуманитар къэхутэныгъэхэмкIэ 
ди институтыр нобэ шэщIауэ 
ядолажьэ Кавказ Ищхъэрэми, 
Урысей Федерацэми, хамэ 
щIыпIэхэми щыIэ къэхутакIуэ 
институтхэм, щIэныгъэ центр-
хэм, еджапIэ нэхъыщхьэхэм 
ящыщ куэдым. Лэжьыгъэ куп-
щIафIэхэмкIэ дапыщIащ Да-
гъыстэным, Осетие Ищхъэрэ – 
Аланием, Адыгейм, Къэрэшей-
Шэрджэсым я щIэныгъэ-          
къэ ху  та  кIуэ институтхэм. 
Къэ  ху тэныгъэ хьэлэмэтхэр 
яды  догъэкIуэкI РАН-м Миклухо-
Маклай и цIэр зезыхьэ, Этно-
логиемрэ антропологиемкIэ и 
институтым, Урысей тхыдэмкIэ 
и институтым, Бзэр джыным-
кIэ и институтым, дунейпсо ли-
тературэмкIэ институтым, Ар-
хеологиемкIэ и институтым, 
Бэрбэч ХьэтIутIэ и цIэр зезыхьэ 
КъБКъУ-м, Абхъазым Гумани-
тар къэхутэныгъэхэмкIэ и ин-
ститутым, Абхъаз Республикэм 
и Президентым и нэIэм щIэту 
лажьэ Стратегие къэхутэныгъэ-
хэмкIэ центрым, нэгъуэ щI хэми. 

КъинэмыщIауэ, IуэхущIапIэм 
и лэжьыгъэ нэхъыщхьэхэм хи-
убыдэу, ди закъуи, нэгъуэщI 
институтхэр, университетхэр, 
щIэныгъэ центрхэр ди гъусэуи 
къызыдогъэпэщ щIэныгъэ зэ-
хуэс зэхуэмыдэхэр. Абыхэм 
ящыщщ «Нартхэм я хъыбархэр 
зэныбжьэгъугъэм и эпосщ» ду-
нейпсо щIэныгъэ-практикэ кон-
ференцыр, Этнологиемрэ ан-
тропологиемкIэ институтым, 
Миклухо-Маклай и цIэр зе-
зыхьэм, и гъусэу къызэдгъэпэ-
щар. Апхуэдэщ Кавказ зауэр 
зэ риухрэ илъэси 150-рэ зэрыри-
къум едгъэщIылIа дунейпсо 
зэхыхьэри «ЦIыхубэм я зэ-
къуэтыныгъэм ТекIуэныгъэ 
Иныр 1941 - 1945 гъэхэм къи-
хьащ»  урысейпсо Iуэхури. Ап-
хуэ дэ зэхуэсхэм щIэныгъэ и 
лъэ  ныкъуэкIи щэнхабзэ мыхьэ-
нэ кIи лъабжьэфI ягъуэт 
лъэпкъ хэр зэгурыIуэу, зым ад-
рейм и хабзэхэм пщIэ хуащIу 
къызэдекIуэкIынымкIэ.

Ди лэжьакIуэхэр япыщIащ 
хамэ къэралхэм щыщ щIэны-
гъэлI куэдым, апхуэдэуи зра-
гъэужь щIэныгъэлI ныбжьы-

щIэхэр зэрагъэхьэзыр щIы кIэ-
хэм. Ди щIэныгъэлIхэр еджапIэ 
зэмылIэужьыгъуэхэм, лъэпкъ-
щэнхабзэ зэгухьэныгъэхэм, 
зэреджэ тхылъхэмрэ програм-
мэхэмрэ, зыужьыныгъэмкIэ 
концепцэхэм ехьэлIа я дэфтэр-
хэр къэзыпщытэ эксперт гуп-
хэм хэтщ. Куэд ирагъэблагъэ 
диссертацэхэр пхыгъэкIыным-
кIэ къэрал комиссэхэм, УФ-м, 
КъБР-м Егъэджэныгъэмрэ 
щIэныгъэмкIэ я министерст-
вэхэм я ЗэзыгъэуIу советхэм, 
жылагъуэ советхэм. Ахэр хэтщ 
Урысей тхыдэ, географие зэ-
гухьэныгъэхэм я щIыналъэ къу-
дамэхэм. Апхуэдэу Зыуэ щыт 
къэрал экзаменхэм я щIына-
лъэ эксперту мэлажьэ. 

- Къэрал зыужьыныгъэм и 
джэ лэс нэхъыщхьэ нобэ хъуа-
хэм ящыщщ УФ-м и Прези-
дентым и жэрдэмкIэ къыха-
лъхьауэ илъэс 20 лъандэрэ ди 
Хэкум щылажьэ лъэпкъ про-
ектхэмрэ къэрал програм-
мэхэмрэ. Ахэр гъэзэщIэным 
фызэрыхэт щIыкIэм къытху-
тепсэлъыхьыт, Къасболэт. 

- Академическэ къэхутэныгъэ  
къызэрымыкIуэхэр зэрыри-
гъэкIуэкIым къыдэкIуэу, УФ-м 
и Президентым 2006 гъэм къы-
хилъхьауэ щыта лъэпкъ проект-
хэм, къэрал программэхэм, 
абы хэм къапкърыкIыжа пэхуэ-
щIэхэр гъэзэщIэнми жыджэру 
хэтщ ди институтыр дапщэщи. 
Апхуэдэхэщ, къэбгъэлъагъуэ-
мэ, къэралым ис цIыхубэм 
 къадекIуэкI хабзэхэр, псэкупсэ-
щэнхабзэ беягъыр хъумэным, 
лъэпкъхэм яку дэлъ зэныбжьэ-
гъугъэр, Урысей Федерацэм и 
къэрал лъабжьэр гъэбыдэным, 
абыхэм адэкIи зегъэужьыным 
хуэгъэпсахэм дызэрытелажьэр. 
Абы и щапхъэу къэсхьынщ 
«УФ-м и къэрал лъэпкъ полити-
кэм и стратегиер 2025 гъэ 
пщIондэ», «УФ-м и къэрал 
щэн хабзэ политикэр 2030 гъэ 
пщIондэ» программэ инхэм 
ды зэрыхэтыр. 

ЖыпIэнурамэ, лъэныкъуэ 
куэд къызэщIеубыдэ ди лэжьы-
гъэм. А псори хуэунэтIащ ди 
щIы налъэм щыпсэу лъэпкъ-
хэм, жылагъуэм, УФ-м и зы су-
бъекту щыт Къэбэрдей-Балъ-
къэрым и къэралыгъуэм я тхы-
дэр, иджырей зэманым ягъуэт 
зыужьыныгъэр джыным, 
лъэпкъ хэм игъащIэ лъандэрэ 
къадекIуэкI щэнхабзэ лъапIэ-
ныгъэхэр, я анэдэлъхубзэмрэ 
литературэмрэ хъумэным, 
къэрал властымрэ жылагъуэ 
институтхэмрэ щIэныгъэм и 
пэжыр зи лъабжьэ хъыбархэм-
кIэ къызэгъэпэщыным, респуб-
ликэм, хэкум социально-эконо-
микэ, жылагъуэ-политикэ, щэн-
хабзэ зыужьыныгъэ я лъэны-
къуэкIэ къапэщылъ къалэнхэр 
тэрэзу зэфIэха хъунымкIэ ядэ-
Iэпыкъуным. 

Институтым и IэщIагъэлI 
гупым жылагъуэ и лъэныкъуэ-
кIэ я пщэрылъхэм хохьэ со-
циаль нэ, гуманитар щIэныгъэ-
хэр здынэса лъагапIэхэр къэ-
мыгъэлъэхъшауэ адэкIи зегъэ-
Iэтыным, республикэмрэ 
къэ  ралымрэ зэдэууэ зегъэу-
жьыным, къэхъукъащIэхэм я 
пэжыпIэр бэм къагурыгъэ-
Iуэным, захуагъэр зи лъабжьэ 
гупсысэ узэщIыным, игъащIэ 
лъандэрэ къыддекIуэкI хаб-
зэхэмрэ лъэхъэнэщIэхэм къыт-
хуахьхэмрэ зэхэгъэзэгъэным, 
ауэ щыхъукIи лъэпкъ лъапIэ-
ныгъэхэр хъумэныр япэ ид-
гъэщрэ иджырей зэманми ды-
дэбэкъуэфын зэрыхуейр зы-
щыдмыгъэгъупщэу. 

Кавказ Ищхъэрэр игъащIэми 
къекIуэкIащ лъэпкъ зэмы лIэу-
жьыгъуэхэр щызэдэпсэу, я 
щэн хабзэхэри хабзэхэри щы-
зэпыщIа щIыналъэ телъыджэу. 
Апхуэдэуи Кавказыр ижь-
ижьыж лъандэрэ куууэ хэтщ 
Урысей къэралыгъуэм щекIуэкI 
социально-политикэ Iуэхухэм. А 
псори къыдгурыIуэу, ди инсти-
тутым и IэщIагъэлIхэр дыху-
щIокъу ди пщэрылъ къалэнхэр 
нэсу, къызыхуэтыншэу, хьэлэлу 
зэрыдгъэзэщIэным, сыту жы-
пIэмэ абы зыкъомкIэ елъытащ 
ди лъэпкъхэм я тхыдэ-щэнхаб-
зэ беягъэр ди ужь къиувэнухэм 
къызэращтэнур щIыкIэр - ар 
щIэин лъапIэу къалъытэрэ са-
къыу яхъумэмэ, яджмэ, ира-
гъэфIакIуэмэ, аращ лъэпкъ 
узыншэ, махуэ, лъэужьыфIэ 
жы хуаIэжри. 

- Упсэу, Къасболэт. Ди щIы-
налъэм, абы щыпсэу лъэпкъ-
хэм я зыужьыныгъэмрэ зыу-
зэщIыныгъэмрэ хуэгъэпса 
фи мурадхэр къывэхъулIэу, 
хъуэпсапIэхэр нахуапIэ хъууэ, 
зэ фIэфх щIэныгъэ-къэхутэ-
ныгъэхэм нобэ хуэдэу пщIэрэ 
щIыхьрэ яIэу куэдрэ цIыхубэм 
фахуэлэжьэну, узыншэу 
фыпсэуну ди гуапэщ. 

Епсэлъар
ЖЫЛАСЭ Маритэщ.

ЩIэныгъэ нэсыр пэжу, щызу,
лъабжьэ быдэ иIэу щытын хуейщ

Гуманитар  къэхутэныгъэхэмкIэ  Къэбэрдей-Балъкъэр  институтыр  илъэси  100 ирокъу

ПлIанэпэр
зыгъэхьэзырар

ТАБЫЩ Муратщ

Сосрыкъуэрэ Шужьейрэ
Гъуэгухэм зэпащIэ

«ГъащIэм хуэщIа инфраструктурэ» 
лъэпкъ пэхуэщIэм ипкъ иткIэ, дызыхыхьа 
илъэсым къызыхуэтыншэу зэрагъэпэ-
щыжынущ Чернэ Речкэ, Благовещенскэ 
 къуажэхэр зэпызыщIэ автомобиль гъуэ-
гур. Апхуэдэ унафэ республикэм къы-
щащтащ цIыхухэр абы зэрыщIэлъэIуар 
 къалъытэри. 

АВТОМОБИЛЬ гъуэгум километр 12,7-рэ и 
кIыхьагъщ икIи щIыналъэ мыхьэнэ иIэщ - 
абы зэпещIэ Аруан, Прохладнэ районхэр. Ар 
зыхуей хуагъэза нэужь, цIыхухэм гъуэгум 
трагъэкIуадэ зэманыр фIыуэ нэхъ кIэщI 
 хъунущ. НобэкIэ, абы мывэкIэщхъ текIутауэ 
аращ икIи ущызекIуэным гугъуехь куэд 
 пы щIащ, псом хуэмыдэу, дунейр щыуэтI-
псытI зэманхэм ирихьэлIэу. 

Лэжьыгъэхэм хиубыдэу гъуэгу лъабжьэр 
ягъэбыдэнущ, иужькIэ асфальтрэ бетонрэ 
зэхэлъу тIуащIэу тралъхьэнущ, лъэмыжхэр, 
псы жапIэхэр зэрагъэпэжынущ, гъуэгу да-
мыгъэхэр щагъэувынущ, зэхыхьэпIэ-зэхэ-
кIыпIэхэр къыщыхагъэщхьэхукIынущ. Мурад 
щы Iэщ дызыхыхьа илъэсым и кIэхэм ар 
зэфIагъэкIыну. 

Къуажэдэсхэр
зыщыгуфIыкIа

УФ-м и Президентым и жэрдэмкIэ 2017 
гъэм къыхалъхьа «Къалэдэсхэм я псэу -
кIэр егъэфIэкIуэн» къэрал пэхуэщIэм къы-
щыгъэлъэгъуа Iуэхугъуэхэр къэралым и 
щIыналъэхэм жыджэру щагъэзащIэ. Къэ-
бэрдей-Балъкъэрми абыхэм закъы кIэ-
ригъэхуркъым. ЖыпIэнурамэ, респуб ли-
кэм и жылэхэм цIыхухэр куэду щызэ хуэс я 
щIыпIэу 40-м щIигъу зэIузэпэщ ящIащ 
 нэгъабэ. 

ДЗЭЛЫКЪУЭ щIыналъэми а лэжьыгъэ -
хэм щоужьэрэкI: щIыпIэхэр зыхуей хуагъа - 
зэ, къуажэдэсхэм я шынагъуэншагъэмрэ 
тыншыпIэмрэ къызэрагъэпэщ, я псэукIэр 
ирагъэфIакIуэ.

 Псалъэм къыдэкIуэу, 2024 гъэм районым 
и къуажэ зыбжанэм цIыхухэр куэду щызэ -
хуэс, щIыналъэ мыхьэнэ зиIэ щIыпIэхэр 
зэIузэпэщ щащIащ. Абыхэм ящыщщ Дзэ-
лыкъуэдэс, Хьэбэз, Шордакъ жыг хадэ 
цIыкIу хэр зэрыщащIар. 

Илъэс блэкIам апхуэдэ лэжьыгъэхэр щра-
гъэкIуэкIащ Каменномост (Къармэхьэблэ) 
къуажэм Лыхьым и цIэр зезыхьэ и уэрамым. 
ЦIыхур куэду щызэблэкI а щIыпIэм щыIэ 
лъэс лъагъуэхэм плиткэхэр иралъхьащ, мы-
вэхэмкIэ кърагъэбыдэкIыжащ, иджырей уэз-
дыгъэхэр щыпадзащ, жыг цIыкIухэр ща-
гъэтIысащ, теплъэ дахэ иратащ, къэухьхэри 
щагъэуващ. 

Къалэнхэр 
ягъэзэщIащ

УФ-м и Президент Пу-   
тин Владимир лэжьыгъэ 
Iуэху кIэ хуэзащ Урысейм и 
Правительствэм и Уна-
фэщIым и къуэдзэ Хус-
нуллин Марат. ЗэIущIэм 
щытепсэлъыхьащ къэра-
лым и ухуэныгъэ Iэна-
тIэмрэ щIыналъэщIэхэм-
рэ щыIэ зыужьыныгъэ-
хэм.

ВИЦЕ-ПРЕМЬЕРЫМ къы-
зэ рыхигъэщамкIэ, 2025 
гъэм ухуэныгъэ и лъэны-
къуэкIэ яIа пщэрылъхэр 
псори зэ фIахащ. Апхуэдэу 
«ГъащIэм папщIэ ухуэны-
гъэхэр» лъэпкъ проектым 
къахуигъэува лэжьыгъэхэ-
ми хъар зынэу ехъулIащ. 
 Гъуэгу ухуэныгъэм щаIа 
 къалэнхэр процент 20-кIэ 
щIра гъэгъуу ягъэзэщIащ.

Къэралым и щIыналъэ-
щIэхэм щекIуэкI зыу жьы-
ныгъэхэм и гугъу щищIым, 
Хуснуллиным жиIащ а 
Iуэхум хухаха мылъкур про-
цент 99,5-кIэ къызэрагъэ-
сэбэпар. «Абы и лъэ ны-
къуэкIэ къытпэщыта къа-
лэн псори къэрал къу лыкъу-
щIапIэхэми ахэр зи нэIэ 
щIэт хэгъэгухэми зэ фIа-
гъэкIащ. Языныкъуэ щIы-
пIэхэм деж нэмыщIыса 
гуэр хэри щыIэщ, ауэ нэ-
гъуэщI IэнатIэхэм деж лэ-
жьыгъэр щIрагъэгъуу ща-
гъэзэщIащ», - къыхигъэ-
щащ абы.

Жэрдэмыр 
даIыгъмэ...

«Лэжьыгъэм и ветеран» 
цIэ лъапIэр зэрат хабзэм 
зэхъуэкIыныгъэхэр хэлъ-
хьэн хуейуэ къелъытэ 
Уры сей Федерацэм и Къэ-
рал Думэм Лэжьыгъэм -
кIэ, социальнэ политикэм-
рэ ветеранхэм я Iуэху хэм-
кIэ и комитетым и унафэщI 
Нилов Ярослав.

МЫ зэманым а цIэ лъа-

пIэр къыпхуагъэфэщэн 
 папщIэ, цIыхухъухэр илъэс 
25-кIэ, цIыхубзхэр илъэс 
 20-кIэ лэжьыгъэ IэнатIэм 
пэрытауэ, апхуэдэуи Iэмал 
имыIэу къэрал, ведомствэ 
дамыгъэхэмкIэ ягъэпэжауэ 
щытын хуейщ. 

«Сэ а Iуэхум нэгъуэщI еп-
лъыкIэ хузиIэщ, - щыжи -
Iащ депутатым ТАСС-м и 
журналистым ирита интер-
вьюм. - Къэрал, ведомствэ 
дамыгъэхэр ямыIэми, «Лэ-
жьыгъэм и ветеран» цIэр 
зратхэр зэрылэжьауэ щы-
тын хуей пIалъэм илъэс 
бжыгъэ гуэркIэ щIрагъэ-
гъуамэ, абыхэми апхуэдэ 
гулъытэр яхуэфащэу къы-
золъытэ».

Нилов Ярослав къызэри-
гъэлъагъуэмкIэ, цIэ лъа-
пIэр къыпфIащын папщIэ, 
абы и хабзэм къыщыгъэ-
лъэгъуа лэжьыгъэ пIалъэм 
илъэситхукIэ щIезыгъэ-
гъуахэми апхуэдэ Iэма лыр 
етыпхъэщ. Апхуэдэу абы 
къыхигъэщащ а Iуэхум хэ-
лIыфIыхьыфын папщIэ, 
профсоюз IуэхущIапIэхэм        
я зэфIэкIхэми зегъэубгъун 
хуейуэ.

ЩIышылэм и 20,
гъубж

1588 гъэм урыс пащтыхь 
Фёдор Иван и къуэм 
Кремлым щригъэблэгъат 
Черкасскэхэ Темрыкъуэ и 
къуэ Мамсрыкъуэрэ Къам-
болэт и къуэ Къудэнэтрэ.

1921 гъэм Бгырыс АССР-р 
къэунэхуащ. 

1932 гъэм къалъхуащ Ве-
теранхэм я республикэ со-
ветым щIалэгъуалэм ядэ-
лэжьэнымкIэ и комиссэм и 
унафэщIу лэжьа, УФ-м и 
Журналистхэмрэ Тха кIуэ-
хэмрэ я зэгухьэныгъэм хэт, 
КъБР-м и ЩIыхь тхылъыр 
зыхуагъэфэща Пщыбий 
СулътIан. 

1936 гъэм къалъхуащ 
Адыгэ Республикэм щIыхь 
зиIэ и журналист НапщIэ-
къуий Заур. 

1939 гъэм къалъхуащ 
 мэкъумэш щIэныгъэхэмкIэ 
доктор, КъБКъМУ-м и про-
фессор Елмэс Албий.

1959 гъэм къалъхуащ фи-
лософие щIэныгъэхэмкIэ 
доктор, КъБКъУ-м и про-
фессор КъуэщIысокъуэ 
Роберт.

1975 гъэм къалъхуащ ду-
ней псом самбэ бэнэкIэм-
кIэ тIэунейрэ и чемпион 
Алъхъо Сыхьэтбий. 

Дунейм и щытыкIэнур 
«pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-
щытынущ. ЩIыIэр махуэм 
градуси 3 - 4, жэщым гра-
дуси 6 - 8 щыхъунущ. ЩIым 
и малъхъэдис щытыкIэм 
 балли 5-кIэ зихъуэжынущ.

ЩIышылэм и 21,
бэрэжьей

IэплIэ зэхуэщIыным и 
дунейпсо махуэщ 

УФ-м и инженер дзэхэм я 
махуэщ 

1918 гъэм Адыгейм Совет 
властыр щагъэуващ. 

1985 гъэм Франджым и 
ЛIы хъужь Хьэгъундокъуэ 
Ел мэсхъан дунейм ехы-
жащ. 

1926 гъэм къалъхуащ         
КъБР-м и цIыхубэ тхакIуэ 
ХьэхъупащIэ Хьэжбэчыр. 

1946 гъэм къалъхуащ          
УФ-м и цIыхубэ егъэджа-
кIуэ, КъБР-м щIэныгъэхэм-
кIэ щIыхь зиIэ и лэжьакIуэ 
Мэлбахъуэ Борис. 

1952 гъэм къалъхуащ фи-
лологие щIэныгъэхэмкIэ 
док тор, КъБР-м щIэныгъэм-
кIэ щIыхь зиIэ и лэжьакIуэ 
БищIо Борис. 

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
Махуэм хуабэр градус 0 - 1, 
жэщым щIыIэр градуси 6 - 7 
щыхъунущ.

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

ФIыуэ  плъагъу  Iуэхум  Iэр  хуэпсынщIэщ.
Лъэпкъ Iущыгъэ:Зы къуажэ гуэрым лIыфIщ жари пщIэ хуащIу дэсащ лIы гуэр. Зэ-

гъунэгъуитI ижэгъу зэхуэхъуамэ, а лIыфIым деж къакIуэрэ зэ-
ригъэкIужу, щIы кIапэ зэпаубыдамэ, яшэрэ зэрагъэфIыжу 
апхуэдэу лIыфIт ар. Зы щIалэ закъуэ иIэт а лIыфIым, ауэ ещхь 
хэлътэкъым. КIуэ, щIалэ цIынэт иджыри. ЩIалэр и адэ ещхь мы-
хъуа щхьэкIэ, зэщыщ щIын хуейуэ арати, и къэшэгъуэ щыхъум 
нысэр езым къыхихыну лIыфIыр ежьащ.

Зы гув яIэти, гувыр зэщIищIэщ аби, тажджэ цIыкIу иригъэуващ, 
мэз кхъужь цIыкIум хуэдэ изу ирикIутэри. Арати, ежьащ. Я гъунэгъу 
къуажэм дыхьэри, лIыфIыр гуоуэ хуежьащ:

- Мэз кхъужь пхъэнкIийкIэ сохъуэж, мэз кхъужь пхъэнкIийкIэ 
 сохъуэж, - жиIэурэ...

Псори зэуэ къежащ: хэти пэгункIэ, хэти шыуаныжькIэ пхъэн -
кIийр къыдахыурэ мэз кхъужьыр къахъуэжащ.

ЛIыфIым и гур кIуэдащ, нысапхъэ схуэхъун сымыгъуэтыну ара, 
жиIэри. Апхуэдэурэ зыкъомрэ къикIухьауэ, сытми зы къуажэ пхы-
дза гуэрым дыхьащ. А зэрыгуом хуэдэу гуоурэ зы хъыджэбз гуэр 
зы унэ гуэрым къыдэкIащ. КъыдэкIар укIытапэрэ, и щхьэр 
къыхудэмыхьейуэ къыбгъэдыхьащ лIыфIым. И щIыбагъкIэ щи-
Iыгъ Iэр кърихьэкIри щэкIыпхъэ хужьыбзэм кIуэцIылъу зэ кIуэ-
цIышыхьа лIыфIым къыхуишиящ:

– Мыращ пхъэнкIийуэ диIэр, хуэзэм хуэдиз, кхъыIэ, къызэт, ди 
анэшхуэм куэду фIэфIщ мэз кхъужьри, тIэкIу езгъэшхынут, - 
жиIэри.

ЛIыфIыр къэгуфIащ, игу къызэрыгъуэтыжащ. Хъыджэбзым зы-
хуейр иритщ, езыри зыщыщыр зригъэцIыхури, иужьым лъыхъу 
 игъэкIуащ. Къэбэрдеижьым ямылъэгъуауэ нысашэшхуэ иIэу 
 яшауэ аращ жаIэжыр... Апхуэдэ щIыкIэкIэ лIыфIым нысэ къигъуэ-
тащ, жаIэрти, нэхъыжьхэм драгъэдаIуэу щытащ.

Апхуэдэ щIыкIэкIэ, къармэхьэблэдэсхэр 
зыщыгуфIыкIа, абыхэм зыщагъэпсэхун, я 
нэгу зыщрагъэужьын щIыпIэ дахэ яIэ                               
хъуащ. 

Псы къабзэр япэщ

«Коммунальнэ инфраструктурэр егъэ-
фIэкIуэн» къэрал пэхуэщIэм ипкъ иткIэ 
2025 гъэм Шэджэм щIыналъэ админист-
рацэм и мылъкукIэ зэрагъэпэщыжащ е 
щIэуэ яухуащ къалэмрэ жылэхэмрэ псы 
къабзэ зэрызэбгратыкI, унагъуэхэмрэ 
Iуэху щIапIэхэмрэ ар езышалIэ бжьамий-
хэр. 

ПСАЛЪЭМ къыдэкIуэу, Шэджэм къалэм и 
«Ипщэ» хьэблэщIэм Къэбэрдей, Алъхъэсым 
и цIэр зезыхьэ и уэрамхэм бжьамиищIэхэр 
нэгъабэ щаукъуэдиящ, псори зэхэту кило-
метри 2,6-рэ я кIыхьагъыу. Апхуэдэ лэжьы-
гъэхэри щрагъэкIуэкIащ Булунгу, Каменкэ 
къуажэхэм. 

Абыхэм нэмыщI, Шэджэм къалэм Ле-
ниным и цIэр зезыхьэ и уэрамым псы къаб зэ 
зэрыкIуэ, жьы хъуа бжьамийхэр мы махуэ-
хэм щызэрахъуэкI. Ар зэрызэфIэкIыу, лэ-
жьакIуэхэр пэрыхьэнущ Советскэ уэрамым и 
бжьамийхэр къэгъэщIэрэщIэжыным. Абы-
хэм зэхэту километри 6-м нэблагъэ я кIы-
хьагъщ. 

Дызыхыхьа илъэсым лэжьыгъэшхуэ щра-
гъэкIуэкIынущ Шэджэм къалэм Шакъхэ я 
цIэкIэ щыIэ, Встречная, Шэджэм ЕтIуанэ 
 къуажэм Лениным и цIэр зезыхьэ я уэрам-
хэм. Абыхэми жьы хъуа бжьамийхэр щызэ-
рахъуэкIынущ икIи абы папщIэ зыхуеину 
 материалхэр къанэ щымыIэу къащэхуащ.

Къызыхуэтыншэу
зэрагъэпэщыжынущ

Къэбэрдей-Балъкъэрым и курыт еджа-
пIэхэр зэIузэпэщ щIыным ехьэлIауэ 2026 
гъэм республикэм лэжьыгъэшхуэ щызэ-
хаублэнущ. ЖыпIэнурамэ, школу 43-рэ 
къызыхуэтыншэу зэрагъэпэщынущ, абы-
хэм ящыщу 5-м илъэситI пIалъэкIэ (2026 - 
2027 гъэхэм) ахэр щрагъэкIуэкIынущ.

ПЭХУЭЩIЭМ хиубыдэнущ Налшык къа-
лэмрэ Бахъсэн щIыналъэмрэ я курыт еджа-
пIэу 8, Прохладнэ, Дзэлыкъуэ районхэм ейуэ 
хырых, Лэскэн щIыналъэм - 4, Тэрч райо ным 
- 3, Прохладнэ къалэм, Шэрэдж, Май щIы-
налъэхэм я тIурытI, Шэджэм щIыналъэм и 
зы курыт еджапIэ.

Зи гугъу тщIы лэжьыгъэхэр ирагъэкIуэкIы-
нущ «ЩIалэгъуалэмрэ сабийхэмрэ» лъэпкъ 
пэхуэщIэм ипкъ иткIэ икIи ахэр хуэунэтIащ 
иджырей мардэм къитIасэ, еджакIуэ 
цIыкIухэм я тыншыпIэмрэ шынагъуэнша-
гъэмрэ къыщызэгъэпэща, щIэныгъэ куу 
щрагъэгъуэт школхэм хуэдэхэм ахэр хуэ-
гъэкIуэным.

ХЬЭЩЫКЪУЕЙ  Олег. 

Шужьей пхъу дахэ иIэт. Абы и хъыбар Iури, цIэрыIуэ 
 хъуащ, псэлъыхъухэр къыхуопсых, арщхьэкIэ дзы яфIи-
щурэ зыми яхудэкIуэркъым.

- Шужьей и пхъум сылъыхъунщ, - жиIэри, зы щауэ къэ-
шэсащ. КъыздэкIуэм, Iэхъуэ ирихьэлIэри, зыхуигъэзащ:

- Шужьей и унэ сыщыгъэгъуазэ, - жиIэри.
- Шужьей и унэр унэ хужь кIыхьщ, - къыжриIащ Iэхъуэм. - 

БанапцIэ сэрейкIэ къэхухьащ, я бжэIупэр псэлъыхъум 
яутэурэ бдзантхьэ ятIэ хъуащи, ухэнэмэ, уукIытэжынщ.

- Банэ пIураулъэф, - жиIэри, шур Iэхъуэм блэкIащ, Шу-
жьей и унэм ирихулIэри, шыр фIэдзапIэм щигъэбэяуащ, 
езыр Шужьей и пхъум деж ихьащ. Щауэр Шужьей и пхъум 
бгъэдэсыху, куэбжэр ирагъэжалIэри, пхъэрыгъажэ ира-
гъэлъэдэжащ:

- ЛIыгъэ иIэмэ, дэкIыжынщ, - жаIэри.
Ар щхьэкIуэ щыхъури, щауэр унэм къикIыжащ, и зы ша-

бзэ бжэIупэм щыхисэри, банапцIэ сэрейр шыбгъэкIэ 
ирищIыкIащ.

Шур дэкIыжа нэужь, шабзэм и гугъу хуащIащ Шужьей. 
Хэт еIами, шабзэр къыхэзычыжыфын къахэкIакъым.

Шабзэр къыхэзычыжыфым си пхъур естынщ, - жиIэри 
хъыбар игъэIуащ Шужьей. Сосрыкъуэ деж нэсащ ша бзэм 
и хъыбарыр. Шэсри, Шужьей и унэм ихьащ Сосрыкъуэ.

- Шабзэр къыхэзычыжыфым уи пхъур ептыныр пэж? - 
еупщIащ ар Шужьей.

- Пэжщ, естынущ, - жиIащ Шужьей.
Шабзэм бгъэдыхьэри къеплъащ-неплъащ Сосрыкъуэ. 

ЕIа щхьэкIэ къыхухэчакъым. Жэщым псы щIикIэурэ 
 игъэтIасхъэри къыхичащ шабзэр.

- Уи пхъур къызэт, шабзэр къыхэсчащ, - жиIащ Сосры-
къуэ.

- ТхьэгъэпцI цIыкIу, - къещащ Шужьей, - псы щIэпкIэурэ 
къэбгъэтIасхъэри къыхэпчащ шабзэр. Си пхъур щIостын 
бдэслъэгъуакъым.

- Къызумытмэ, пфIэсхьынщ, - жиIэри, Сосрыкъуэ Шу-
жьей и унэ икIыжащ.

Сосрыкъуэ шабзэр хэзыса щауэм лъэщIыхьэри зэт-
ригъэувыIащ.

- Уэри щхьэкIуэ уиIэщ, сэри щхьэкIуэ сиIэщ, - жриIащ 
 Сосрыкъуэ щауэм. - Шужьей бий сщIынущи, гъусэ къыс-
хуэхъу.

- Хъунщ, - жиIащ щауэм, - щхьэкIуэ схьыуэ сыкIуэжын-
къым, гъусэ сыпхуэхъунщ.

Абдежым Сосрыкъуэ Iуащхьэм теуващ, щауэм Iуащ хьэ 
лъапэр увыпIэ ищIащ: Шужьей и къуажэм цIыхуи къы-
дагъэкIыркъым, цIыхуи дагъэхьэркъым.

Лъэпщ деж щыIауэ кIыщым къыздикIыжым, шыр щтэ -
ри, Шужьей уанэм къихуащ. Шым къыщехуэхым, зы шаб-
зэр Iэпыхури зэпыщIыкIащ. Зы шабзэр ихьри, унэм ихьэ-
жащ Шужьей. Къыхуэнар зы шабзэщ, и бийр тIу мэхъу. И 
пхъур къриджащ.

- Iуащхьэм тетым сеуэн хьэмэрэ Iуащхьэ лъапэм тетым 
сеуэн? - еупщIащ и пхъум.

- Iуащхьэм тетым еуэ, - жиIащ Шужьей и пхъум.
«Щауэм дихьэхащ си пхъур», - жиIэри хузэгуэпри Шужьей 

дэкIащ, шабзэр зэIуидзэри, Iуащхьэ лъапэм тетым еуащ. 
Шужьей уэщхъу и хабзэтэкъыми, шабзэр бгы лъапэм  тетым 
техуэри, щауэр и пIэ къригъэкIакъым.

- Зыр сукIамэ, адрейм сыт лъэкIыжын? - жиIэри, Шу жьей 
игу зэгъэжащ.

Щауэр Шужьейм къызэриукIар щилъагъум, Сосры къуэ 
лIа нэпцI зищIауэ, Iэхъуэр ирихьэлIащ. Йоплъри - псэ хэ -
тыж хуэдэкъым: ахъи-быхъи жиIэркъым. Къыщыдыхьэ -
жым, Шужьей еупщIащ Iэхъуэр:

- Сосрыкъуи букIа? - жиIэри.
- СукIакъым, - къыжриIащ.
- Дауэ умыукIынрэ: лIауэ телъщ Iуащхьэм.
- ЛIа нэпцI зищIащ, - жиIащ Шужьей. - ЛIарэ псэурэ къэс-

щIэнщ, и лъэдакъэр фугъуэнрэ и лъэдий куцIыр къыс-
хуэфхьмэ.

КIуэри, Сосрыкъуэ и лъэдакъэр яугъуэнщ, и лъэдий 
 куцIыр кърахри, Шужьей къыхуахьащ. И лъэдакъэр щау-
гъуэнми и лъэдий куцIыр къыщрахми зигъэхъеякъым 
 Сосрыкъуэ.

Шужьей куцIым епэмащ.
- ЛIакъым, псэущ, лIа нэпцI зищIауэ аращ, - жиIащ Шу-

жьей. - И лIыхъужьыгу мэжьэражьэри щылъщ.
Щауэр зэриукIам щхьэкIэ и адэм игу хуэплъырти, Шу-

жьей и пхъур къещащ:
- Щтэм зищIэжыркъым, ди адэ: и лIыхъужьыгукъым 

жьэражьэр, и хьэдэжьыгущ жьэражьэр, - жиIэри.
И пхъур къызэрещар щхьэкIуэ щыхъуауэ, Шужьей шэ-

сри, Iуащхьэм дэкIащ, Сосрыкъуэ щхьэщыхьэри:
- Ущылъ зэпыти! Уи щхьэр фIэсхынкъэ! - жиIэри и джатэм 

епхъуащ.
- Сыщылъ зэпыткъым! - жиIэри Сосрыкъуэ къызэ-

фIэуващ, Шужьеи джатэ Iэтыгъуэ иригъэхуакъым: къеуэ-
ри, и щхьэр тIууэ къызэгуихуащ.

Шужьей иукIщ, и пхъур ихьри Сосрыкъуэ ежьэжащ.

(Нарт тхыдэжь)

Зэщищ псэурти, бжэн 
зыщыплI фIэкIа дэттэкъым я 
пщIантIэ. НэгъуэщI мылъку 
ябгъэдэлътэкъым.

- Ар хъункъым, дежьэнщи, 
дылIыщIэнщ, зыгуэр зэдгъэ-
пэщынщ, - жаIащ зэши - 
щым.

Я нэхъыжьыр япэ ежьащ, 
зы бжэн иришажьэри. Зы-
гъэлIыщIэн лъыхъуэурэ, зылI 
ирихьэлIащ: лIыр мавэри 
 вапIэм итщ.

- Дэнэ укIуэрэ? - къеуп-
щIащ лIыр.

- СызыгъэлIыщIэн солъы-
хъуэ, - жиIащ щIалэм.

- Сэ узгъэлIыщIэнщ, - къы-
жриIащ лIым. - ВакIуэ ды-
къихьэжыху укъысхуэ лIы-
щIэмэ, зы жэмыщIэ уэстынщ.

- Хъунщ, - жиIэри еувэлIащ, 
выщхьэм шэсри къевэкIыурэ 
шэджагъуэ хъуащ.

- КIуэ, - жиIащ лIым, - выр 
псафэ ху, апщIондэху сэ уи 
бжэныр сукIынщи, згъэвэнщ.

ЩIалэм витIыр псафэ 
 ихуащ. Ар къэсыжыху, лIым 
бжэныр иукIщ, игъавэщ, 
ишхри зигъэукIуриижащ.

- Си Iыхьэр-щэ? - жиIащ 
щIалэм, къэсыжри.

- КъэзыкIухь Iыхьэншэщ, - 
жиIащ лIым. - Выр псы еб-
гъэфамэ, щIэщIэжи, выщ-
хьэм шэс.

- Сымышхауэ сышэсыну-
къым: си щхьэр унэзэнущ, - 
жиIащ щIалэм.

- Уэ лIыщIэ ухъунукъым! - 
щIалэр кърихужьэжащ лIым, 
и бжэныр фIишхри.

ЩIалэр и унэ екIуэлIэжащ.
- Бжэныр дэнэ пхьа? - къе-

упщIащ и къуэшитIыр.
- Хьэм сфIашхащ, - бжэныр 

зышхар ибзыщIащ шынэ-
хъыжьым.

Курытыр ежьащ итIанэ. 
Абыи зы бжэн здришэжьащ. 
Курытым и бжэнри фIиш хащ 
лIым, фIишхри, езыри къри-
хужьэжащ. Я шынэхъыщIэ -
ри ежьащ, зы бжэн и бжьэ 
кIапсэ ирищIэри. ВапIэм нэ-
сауэ, лIым ирихьэлIащ.

- Дэнэ укIуэрэ? - къеуп-
щIащ лIыр.

ЛIымрэ
зэшищымрэ

- СызыгъэлIыщIэн со-
лъыхъуэ, - жиIащ щIалэм.

- Сэ узгъэлIыщIэнщ. ВакIуэ 
дыкъихьэжыху усхуэ лIы щIэ-
мэ, зы жэмыщIэ уэстынщ.

- Хъунщ, - жиIэри еувэлIащ, 
выщхьэм шэсри къевэкIыу -
рэ шэджагъуэ хъуащ.

- Выр щIэтIыкIи, псафэ ху, - 
жиIащ лIым, пхъэIэщэкIыр 
иутIыпщри. - Укъэсыжыху, сэ 
бжэныр сукIынщи, згъэвэнщ.

Бжэныр жыгым епхауэ 
кIэрытти, лIым сэр дидзэху, 
щIалэм кIапсэр зэпигъэ-
лъэтри, бжэн мэжэлIар 
 лъеящ. ЩIалэм выр псафэ 
ихуащ, псым зэприхури, деич 
цIынэкIэ яхэуэурэ губгъуэм 
ириутIыпщхьащ. ЩIалэр 
къэ сыжыху, лIыр бжэным и 
ужь итащ, къыхуэмыубыду-
рэ. ЛIым пщIэнтIэпсыр къы-
пыхуауэ къэсыжащ щIалэр, 
выр къихужакъым.

- Выр дэнэ пхьа? - и нэр 
 къихуащ лIым.

- ЦIыври сIэщIэкIащ, - 
жиIащ щIалэм. - Бжэныр 
бгъэ вакъэ?

- Выр псафэ зэрыпху лъан-
дэрэ бжэным и ужь ситщи, 
зыкъызигъэубыдыркъым, - 
пщIэнтIэпсыр ирилъэщIэ-
кIащ лIым.

- Выри цIывамэ, бжэнри 
лъеямэ, иджы тщIэнур сыт? - 
жиIащ щIалэм.

- Бжэным зигъэнщIмэ, къе-
кIуэлIэжынщ, си витIыр 
 къехулIэж, - жиIащ лIым.

- КъесхулIэжынт, ауэ са-
щIыхьэнукъым. Вы цIывам 
ущIыхьэн?

- Теурэзыр къыпхукIуэ уэ, - 
жиIащ лIым. - Шыр бом 
 щIэтщи, шэси, вым якIэлъып-
хъэр.

Шэсри, щIалэр псым зэп-
рыкIащ, витIыр хъуным хэтти, 
ихури я Iуэм ириубыдащ.

- ВитIымрэ шымрэ дэнэ 
 къипха? - къеупщIащ и 
 къуэшхэр.

- Бжэныр зэвгъэшхам 
 къызитащ, - жиIащ я шынэ-
хъыщIэм. - ЛIыщIапщIэщ.

- Бжэныр пфIишха уэри?
- СфIишхакъым. Къыс хуи-

шэ жынущ, - жиIащ шы нэ-
хъыщIэм. - Фэ унэм фис, сэ 
пщIантIэм сыдэтынщ. Бжэ-
ныр къишэжрэ лIыр къа-
кIуэмэ, щыхьэт фысщIыну-
щи, сыкъывэджа нэужь, фы-
къыщIэкI, - жиIэри щIалэм и 
шынэхъыжьитIыр игъэIу-
щащ...

«Си лIыщIэм выр къи-
хужмэ, щIэсщIэжынщ», - жи-
Iэурэ лIыр щIалэм зыкъом- 
рэ пэплъащ, къыщимы ху-
жым къызэребзэджэкIар 
 къищIащ. ХъункIэ зигъэн-
щIати, бжэныр къекIуэлIэ-
жащ, бжэным и бжьэм кIа п-
сэ ирищIэри къежьащ, «Бжэ-
ным и ужь ситурэ сыкIуэмэ, 
къэзгъуэтынкъэ», - жиIэри.

Бжэныр, кIуэм-лъэурэ, 
зейм деж екIуэлIэжащ, лIы-
ми кIапсэ кIапэр иутIыпща-
къым, щIалэм и куэбжэм 
екIуэлIэху. ЛIыр щыджэм, 
щIа лэр куэбжэм къыдэкIащ:

- Еблагъэ. Сыт ухуейт? - 
жиIэри.

- Бжэныр къыпхуэсшэ -
жащ, - жиIащ лIым. - Си вым-
рэ си шымрэ къызэтыж.

- Дэнэ щыIэ, къысхуэпшэ-
жамэ?

- Мыракъэ уи бжэныр? - жи-
Iэри бжэным и бжьэм ищIа 
кIапсэр къишиящ лIым.

- Мыр бжэнкъым. Мыр джэ-
дущ, - жиIащ щIалэм. - Сэ 
джэду ныпхуэсша?

- Дауэ зэрымыбжэныр? 
Нэп ша дыдэращ.

- Уи нэр зэкIуэкIащ, джэдур 
бжэн къыщыпфIэщIкIэ. Си 
унэ хьэщIэ исщи, хьэщIэр 
щыхьэт сщIынщ мыр зэры-
джэдумкIэ.

И шынэхъыжьитIым 
еджащ щIалэр.

- Уа, си хьэщIэ! - щIалэм и 
шынэхъыжьитIыр унэм къи-
кIащ.

- Мы джэдур щхьэ пщIэурэ? 
- жиIащ щIалэм и шынэ-
хъыжьым, бжэным лы Iыхьэ 
хуидзри. - Гъуэгу утета хъунщ, 
джэдур щыбгъэмэжэлIакIэ. 
КIапси щхьэ ипщIа? КIап -     
сэр зэрылъэдэнщи, зитхьэ-
лэжынщ джэдум...

Я къуэш курытри къаде-
жьууащ:

- Джэдущ жыпIэми, лей  
епх хъурэ: и гуэныхьым уи-
гъэкIуэнкъым. - Бжэным 
пIас тэ бзыгъэ хуидзри къы-
щIигъужащ. - КIапсэ зэрылъ 
джэду си щыпэлъагъущ...

ЛIыр и щхьэ щIэтIэхъуащ:
- Джэдууэ пIэрэ-тIэ?
- Зэрыджэдур умылъагъу-

мэ, уи нэр зэкIуэкIащи, Iэзэ 
къодгъэплъынщ, - жиIащ я 
шынэхъыщIэм. - Джэду шы-
рищ диIэщи, уэдгъэлъагъу-
мэ, вырэ шыуэ къыпфIэ-
щIынкIэ мэхъу уэ. - ВитIыр 
Iуэм ириубыдати, къригъэ-
лъэгъуащ. - Выуэ къып фIэщI-
рэ? Зэрыджэдур плъагъур-
къэ?

- Солъагъу, - жиIащ лIым, 
укIытэри.

- Шыри къригъэлъэгъуащ, 
бом щIишэри:

- Мыри шыуэ къыпфIэ-
щIынкIэ мэхъу уэ. Зэрыджэ-
дур плъагъуркъэ? Дзыгъуа-
щэ къежьащ...

- Солъагъу...
ЛIыр зэшищым я пщIан-

тIэм къыдэкIыжащ: «Мы 
 угъурсызхэм си напэр тра-
хынущ», - жиIэри. ВитIри 
 шы ри зэшищым къахуигъэ-
нащ, бжэнри ялъридзэжри, 
 кIэбгъу зищIыжащ.

(Таурыхъ)

Еуэри, жи, зекIуэ ежьауэ къэт ХьэтIохъу-
щокъуэм и гуащэр лIащ. Гуащэр сымэ-
джатэкъым, гъейшеятэкъым, Алыхь 
Iэмырт. Жылэм къехьэлъэкIащ гуащэр, 
нэхъ хьэлъэж ящыхъуари ХьэтIохъущо-
къуэпщым щхьэкIуэ зэрыхуащIыну щIы-
кIэр зэрамыщIэращ.

«Мыр лIыщ, мор лIыщхьэщ» жыхуаIэу 
Хэкум исыр къызэхуэсащ. Къызэхуэсри 
чэнджащэу хуежьащ, хэт щхьэкIуэ тщIын, 
хэт пщым лъидгъэхьэн, жаIэу. Ахэр ап-
хуэдэу здызэхэсым зылI къахыхьащ мо 
тхьэмадэхэм.

- Сэ сыфхуещхьэкIуэнщ пщым, - жиIэри.
- Игъуэщ, дэгъуэщ, - жаIэри лIыр пщым 

деж яутIыпщащ.
ХьэтIохъущокъуэ и къуэри Къэбэрдейм и 

щIым къихьэжауэ, и шу гъусэхэри иужьым 
иту къэкIуэжу, жыжьэу плъэри, лIым къи-
лъэгъуащ. ЛIыри а къызэрыкIуэм хуэдэу 
къэсщ, пщым сэмэгу зыкъыхуищIщ аби, 
зытIэкIурэ къэкIуахэщ. КъыздэкIуэм лIыр 
пщым еупщIащ:

- Зиусхьэн, ущIалэ дыдэу уи фыз лIэмэ, 
сыт хъунур? - жиIэри.

- Къэпшэжар здэбгъэшымкIэ шынщ, - 
жиIащ пщым.

- Зиусхьэн, лIыпIэ уиту уи фызыр лIэмэ, 
сыт хъунур? - жиIэри еупщIащ лIым 
иужьым.

- Къэпшэжам уздигъэшымкIэ ушынщ, - 
жиIащ ХьэтIохъущокъуэм.

- Зиусхьэн, уи ныбжь хэкIуэтауэ уи фыз 
лIэмэ, сыт хъунур? - жиIэри еупщIащ лIы 
гуэрыр.

- Быным уздагъэшымкIэ ушынщ, - 

Щоджэнхэ
уэркъыгъэр 

къызэрахьам
и хъыбар

жиIащ ХьэтIохъущокъуэпщым.
- Гуащэм и ужьыр махуэ Тхьэм пхуищI, 

зиусхьэн, - жиIащ итIанэ лIым.
ХьэтIохъущокъуэм зыкIи зыкъыхигъэ-

щакъым. И жылэ къэсыжыху зы псалъи 
жиIакъым. Жылэм къыщысыжым шым 
къепсыхщ, шхуэмылакIэр илъэфу шыр 
иутIыпщри, ХьэтIохъущокъуэпщыр ину 
пыхьэу къуажэм дыхьэжащ.

Ар куэду ягъэщIэгъуащ жылэ тхьэма-
дэхэм, емыкIу къэзыщIахэри къахэ кIащ, 
ауэ Къэзанокъуэ Жэбагъы ар идакъым:

- И фызракъым абы игъейр, и щхьэращ, 
- жиIэри.

Хьэдагъэр щызэхэкIыжым ХьэтIохъу-
щокъуэпщым лIыр ириджэри жриIащ:

- УкъызэмыщхьэкIуауэу укъызэрыс-
лъихьам пщIэ хуэсщIащ, Щоджэн и къуэ, 
си шу гъусэм уахэту услъагъумэ, ин сри-
хъунщ, - жиIащ.

Абдежым Щоджэн и къуэр ХьэтIохъу-
щокъуэм и шу гъусэ хъуащ, жери хъы-
барым аращ къиIуатэр.

Нысэ къызэрагъуэтар
(Гъэсэпэтхыдэ)

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарь Къаншо-
къуэ Эллэ, корректорхэу Елмэс 
 ФатIимэ (1, 3-нэ нап.), Нэужьо-
къуэ Заирэ (2, 4-нэ нап.) Компью-
теркIэ газетым и теп лъэр ящIащ 
Дол Маринэ, Мэл ба хъуэ Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Гъэлъэгъуэныгъэхэр

Макъамэр зи 
гъуэгугъэлъагъуэ

Iуэхур 
яублащ

Дунейм  и  щытыкIэри  зэран  къахуэхъуакъым

Сабийхэр ягъэгушхуэ

Темыркъан Борис и цIэр 
зезыхьэ КъБР-м и Къэрал 
фила р мо ним и художест-
вен нэ унафэщI икIи и уэ-         
рэ джыIакIуэ Къашыргъэ 
Му хьэмэд и ныбжьыр щIы-
шылэм и 16-м илъэс 70 ири-
къуащ. Ар ди щхьэусыгъуэу 
иджыблагъэ дызэ реп сэ-
лъам ди гуапэу фы щы до-
гъэгъуазэ:

- Мухьэмэд, уи IэщIагъэр 
къызэрыхэпха хъуар, ма-
къа мэм узэрыдихьэхар, абы 
узэрыхуеджар сфIэ гъэ щIэ-
гъуэнщ.

- Шэджэм щIыналъэм хы-
хьэ Щхьэлыкъуэ къуажэм сы-
къыщыхъуащ. Си адэр со-
вхозым хэтт, си анэр унэгуа-
щэт. Псом япэу си IэщIагъэм-
кIэ щапхъэ схуэхъуар си 
анэ  рауэ къыщIэкIынщ. Сы-
зэрыцIыкIурэ, ди анэм сыт 
хуэдэ Iуэху ищIэми, дзапэ 
уэрэд Iурылъу е гущэкъу уэ-
рэд жиIэу апхуэдэт. Арауэ 
къы щIэкIынщ уэрэд де дэ-
Iуэну тфIэфIу дыкъыщIэ-
хъуам и щхьэусыгъуэри. А зэ-
маным телевизор апхуэ дэу 
щы мыIами, адыгэ ра диор 
зэпымыууэ лажьэрти, абы и 
нэтынхэмрэ концертхэмрэ 
де даIуэрт. СощIэж Къуныжь 
Хьэж дал, КъардэнгъущI Зы-
рамыку сымэ тфIэфIу де-
даIуэу зэрыщы тар. Апхуэдэ 
щIыкIэкIэ си гумрэ си псэмрэ 
уэрэдымрэ макъамэмрэ ета 
хъуауэ къы щIэкIынущ. 

Курыт еджапIэм сыщы щIэ-
сым, уэрэд жыIэнымкIэ ди 
егъэджакIуэ КIарэ Хьэ сэн си 
макъым гу къылъитэри, клас-
сым сыкъыхишу рэ уэрэд 
жызигъэIэрт. Москва Гнесин-
хэ я институт щы Iэм щIэтIыс-
хьэри, илъэс зы- тIу щеджауэ, 
зы Iуэху гуэр щхьэкIэ еджа-
пIэр къигъэ нэжын хуей хъуат 
абы. Школ самодеятельнос-
тым и хо рым сыхэту, «Пусть 
всегда будет солнце», анэм 
теухуа нэгъуэщI уэрэдхэр 
къыхэздзэрэ жысIэу, адрей-
хэр де жьуууэ дыкъекIуэкIащ. 
Республикэм щекIуэкI еплъы-
ныгъэхэми сыхэту щытащ. 

ЕплIанэ классыр къэзуха 
нэужь, КIарэ Хьэсэн Налшык 
сыкъишэри адыгэ, балъкъэр 
щIалэ, хъыджэбз цIыкIухэр 
зы щIэс Музыкэ интернатым 
сы щIигъэтIыс хьащ. А зэма-
ным иджыри Музыкэ школ хэр 
щыIэтэкъым. Республикэм 
щыпсэу лъэпкъхэм ящыщ лэ-
жьа кIуэ хэр ягъэхьэзырын па-
пщIэ къызэрагъэпэщауэ щы-
та музыкэ интернатым илъэ-
ситхукIэ сыщеджащ. Музыкэ 
школыр, Музыкэ учи лищэр 
къы кIэлъыкIуащ абы. Иужь-
рейм илъэсиплI кIэ баян пшы-

СурэтыщI гъуазджэхэмкIэ 
Ткаченкэ Андрей и цIэр зе-
зыхьэ музейм щагъэлъагъуэ 
«Сурэтхэм я хъыбарыр» 
выс тавкэр. Ар къызэрагъэ-
пэщащ Балъкъэрыр Урысей 
къэралыгъуэм зэрыгухьэрэ 
илъэси 199-рэ зэрырикъум и 
щIыхь кIэ. Гъэлъэгъуэ ны-
гъэ м хагъэхьащ УФ-м и Су-
рэтыщIхэм я зэгухьэныгъэм 
хэт, ЩIэныгъэхэмкIэ акаде-
мием и академик, сурэтыщI-
дизайнер, художник-конст-
руктор, егъэджакIуэ Фран-
цузов Казбек и Iэдакъэ къы-
щIэкIа лэжьыгъэхэр. 

- КАЗБЕК и лэжьыгъэхэр зэ-
уэ зы утыку щызэхуэхьэсауэ 
япэу зэрыслъагъур гуапэщ 
икIи сурэтхэм сфIэгъэщIэгъуэ-
ну сеплъащ. Гъуазджэм зэри-
хабзэщи, къытебгъэзэжу уеп-
лъы ху щIэ гуэрхэр абыхэм 
хыбо лъа гъуэ, – жиIащ КъБР-м 
щэнхабзэмкIэ и министр 
К ъумахуэ Мухьэдин гъэлъэ-
гъуэ ныгъэр къыщызэIуихым. 
- СурэтыщIым и лэжьыгъэхэм 
щыщ нэхъапэIуэкIэ ди рес-
публикэм и музейхэм, 
 КъБКъУ-м, нэгъуэщI утыку-
хэм щи гъэлъэгъуащ. ДяпэкIи 
Казбек и IэдакъэщIэкIхэмкIэ 
дигъэгуфIэну дыщогугъ.

КъБР-м и Парламентым 
щэнхабзэмкIэ, граждан жы-
ла  гъуэм зегъэужьынымрэ 
хъы  барегъащIэ IуэхухэмкIэ и 
комитетым и унафэщI Текуев 
Амурбий и псалъэм къыхи-

ЩIышылэм и 25-р Студент-
хэм я махуэщ. Абы ирихьэлIэу 
илъэс къэс ирагъэкIуэкI «Сту-
дент десант» урысейпсо ак-
цэр. Республикэм къэрал 
кIуэцI IуэхухэмкIэ и IэнатIэ -
хэм я лэжьакIуэхэм, МВД-м    
и Жылагъуэ советым щыщхэр 
ящIыгъуу КъБР-м щыIэ Уры-
сей МВД-м и къалэ, район 
 къудамэхэм апхуэдэ Iуэхухэр 
школакIуэхэм, студентхэм па-
пщIэ къызэрагъэпэщ. Абы-
хэм зыщагъэгъуэзэфынущ 
по лицэм и лэжьыгъэм, къа-
щIэфынущ я къалэнхэмрэ 
абыхэм я мыхьэнэмрэ. 

Урысей ФСИН-м и управленэу КъБР-м щыIэм ИЦ                  
№1-м и лэжьакIуэхэр, хабзэ яхуэхъуам тету, щыIащ Про-
хладнэ и социальнэ IуэхущIапIэхэм. ИлъэсыщIэ, рож-
дество махуэшхуэхэмкIэ офицерхэр ехъуэхъуащ сабий 
унэ-интернатым и гъэсэнхэм.

УФСИН-м и лэжьакIуэхэм ныбжьыщIэхэм хуашащ 
пхъэщхьэмыщхьэхэр. ИЦ-1-м и унафэщI Машэжь Мухьэ-
дин зэрыжиIащи, IуэхущIапIэм и гупым сыт щыгъуи зыщIе-
гъакъуэ щытыкIэ гугъум къихута сабийхэм. 

- ЦIыкIухэр гуфIэу къыIущIащ гупым, фIыщIэ къытхуа-
щIу къыдатащ езыхэм ягъэхьэзыра, псейм фIадзэ цIыкIу-
фэкIухэр. Дэ абыхэмкIэ дгъэщIэрэщIащ центрым щыд-
гъэува псейр, - къыхигъэщащ къэрал кIуэцI къулыкъум и 
полковникым.

ДЫГУЛЫБГЪУ Ланэ.

Олимпиадэм хыхьэ тхэквондомкIэ (ВТФ) Кавказ Ищ-
хъэрэм пашэныгъэр къыщыхьыным хуэунэтIа зэхьэзэхуэ 
щIышылэм и 11 - 12-хэм щекIуэкIащ Налшык къалэм и 
«Гладиатор» спорт комплексым. Абы щызэпеуащ 
 КИФЩI-м и спортсмену, щIалэхэри хъыджэбзхэри зэхэту, 
140-рэ, я ныбжькIэ илъэс 15 - 17 хъухэу.

КЪЭБЭРДЕЙ-Балъкъэрым и гъэсэну цIыху 19 зэхьэзэхуэм 
хэ тащ икIи абыхэм ящыщу я хьэлъагъ елъытауэ зыкъыща-
гъэлъэгъуа гупхэм япэ увыпIэхэр къыщахьащ Щоджэн 
 Басир, Къэзанш Къасболэт, Iусен Къамболэт, Тхьэмокъуэ 
Эли нэ сымэ. 

ЕтIуанэ хъуахэщ Джэш Имранрэ Шарифовэ Камиллэрэ. 
Гъут Iэдэм, Мэлъкъуэнды Дамир, Атабаев Астемыр, Ор-

ловэ Марие, Пэфыф Эвелинэ, Шыд Ясминэ, Къурмэн 
 Эмилие сымэ ещанэ увыпIэхэр къахьащ

Спортсменхэр зэхьэзэхуэм хуагъэхьэзыращ Ахъмэт   
Амир, Унэ жокъуэхэ Абдельджэбаррэ Къантемыррэ, Уэзро-
къуэ Анзор, Купшын Азэмэт, Гъут Рустам сымэ. 

КЪУЭЖЕЙ  Iэдэм. 

2025 гъэм Къэбэрдей-Ба-
лъкъэрым туристу мелуани 
2-м щIигъу щыхьэщIащ икIи 
абы ипэ ита илъэсым щыIа-
хэм нэхърэ процент 13,7-кIэ 
нэхъыбэщ ар. 

«IУАЩХЬЭМАХУЭ районным 
ду нейм и щытыкIэм зихъуэж 
зэпыту зэрекIуэкIам щхьэкIэ 
къэмынэу, ди деж къакIуэ ту-
ристхэм я бжыгъэм кIэрыдмы-
гъэхуу тхуэIыгъащ, уеблэмэ ди 
плъапIэу щыта бжыгъэм – 
цIыху мелуани 2-м - щIедгъэ-
гъуащ. Абы нэмыщI, туристхэм  
Iуэхутхьэбзэ зэхуэмыдэхэр 
яху э зыщIэ IуэхущIапIэхэми хэ-
хъуэхэр яIэщ», - жиIащ КъБР-м 
курортхэмрэ туризмэмкIэ и 
ми нистр Быф Аскэр, илъэс 
блэ  кIам кърикIуахэр къип щы-
тэжу. 

Республикэм и щIыналъэ-
хэм я турист щIыпIэхэм щыIа-
хэри мащIэкъым. Ауэ псом нэ-
хърэ нэхъыбэ хэхъуэ къэзы-
гъэлъэгъуар Дзэлыкъуэ щIы-
налъэрщ (процент 65-рэ). 
Нэ гъабэ а районым щыхьэ-
щIащ цIыху мин 250-м нэбла-
гъэ. 

КъищынэмыщIауэ, илъэсы-
щIэ зыгъэпсэхугъуэ махуэхэм 
къриубыдэу Къэбэрдей-Балъ-

СурэтыщI гъуазджэхэмкIэ гъэщащ художникхэр я дуней 
лъа гъукIэкIэ къызэрыгуэкI 
цIы  ху хэм къазэ рыщ хьэщы-
кIыр, къапщтэмэ плъыфэхэр 
зэралъагъумкIэ, къуалэбзу-
хэм рэ псэущхьэхэмрэ я макъ-
хэр зэрызэхахымкIэ, блэкIам, 
тхыдэ щIэинхэм, IуэрыIуатэм, 
хабзэм, щэнхабзэм зэрыщы-
гъуазэмкIэ, нэгъуэщIхэмкIи. 
Текуевым щIигъужащ апхуэдэ 
зэфIэкIрэ щIэныгъэрэ зыб-
гъэдэлъ Французов Казбек и 
лэжьыгъэхэм я фIагъым зэ-
рыхигъахъуэр, Къэрэшей-Шэ р-
джэсми Къэбэрдей-Балъ-
къэр ми щыпсэухэр сурэтыщI 
гъуазджэм и щэхухэм зэрыхи-
гъэгъуазэр, а унэтIыныгъэм 
хэлъхьэныгъэ зэрыхуищIыр. 

КъБР-м и Художникхэм я зэ-
гухьэныгъэм и правленэм и 
унафэщI Къаныкъуэ Жаннэ 
тхыдэм и хъумакIуэ, абы и на-
пэкIуэцIхэр теплъэгъуэхэмрэ 
плъыфэхэмрэ къигъэсэбэпу-
рэ зи лэжьыгъэхэм къыщы-
зыгъэлъэгъуэж, и лъэпкъым и 
блэкIар цIыхубэм, щIэблэм я 
деж нэзыхьэс Французов Каз-
бекрэ и щхьэгъусэ Тамарэрэ 
гуапэу ехъуэхъуащ. 

«Сто шагов к Кайсыну» фон-
дым и унафэщI Тетуев Хьэдис 
Французов Казбек иритащ я 
IуэхущIапIэм къыбгъэдэкI 
щIыхь тхылъыр, я фондым 
иригъэкIуэкI щэнхабзэ, тхыдэ, 
жылагъуэ Iуэхухэм жыджэру 
зэрыхэтым, Урысейм и щэнха-
бзэмрэ тхыдэмрэ хэлъхьэны-
гъэ зэрыхуищIым, Балъкъэ-

рыр Урысейм зэрыгухьэрэ 
илъэси 199-рэ щрикъум ири-
хьэ лIэу «Сурэтхэм я хъыба-
рыр» гъэлъэгъуэныгъэр къы-
зэ рызэригъэпэщам папщIэ. 

Филологие щIэныгъэхэмкIэ 
доктор, УФ-м и ТхакIуэхэми и 
Журналистхэми я зэгухьэны-
гъэхэм хэт, КъБР-м щIэны-
гъэхэмкIэ щIыхь зиIэ и лэ жьа-
кIуэ Биттировэ Тамарэ фIыщIэ 
яхуищIащ зэхыхьэм зыкъ-
резыгъэхьэлIахэм, выставкэм 
щызэхуахьэса тхыдэ лэжьы-
гъэхэр зигу дыхьахэм.

Гъэлъэгъуэныгъэр къызэ-
зы гъэпэщахэмрэ къекIуэлIа-
хэмрэ Французов Казбек фIы-
щIэ яхуищIащ. Абы жиIащ 
Кавказым щыпсэу лъэпкъхэр 
мамыру, зэгурыIуэ яку дэлъу 
дя пэкIи зэдэпсэунымкIэ, нэ хъ -
ри зэкъуэувэнымкIэ су рэ тыщI 
гъуазджэри сэбэп зэрыхъур.

Французов Казбек теухуауэ: 
Санкт-Петербург и художест-
венно-промышленнэ акаде-
мие Штиглиц и цIэр зезыхьэм 
дизайнымкIэ и факультетыр 
къиухащ. 1975 гъэ лъандэрэ 
гъэ лъэгъуэныгъэхэм жыджэ-
ру хэтщ. Къэрэшей-балъкъэр 
лъэпкъым я къэщIэрэщIэ-
жыныгъэм теухуауэ 2007-2012 
гъэхэм Къэбэрдей-Балкъэр, 
Къэрэшей-Шэрджэс респуб-
ликэхэм къыщызэрагъэпэща 
выставкэхэм и лэжьыгъэхэр 
хигъэхьащ. И Iэдакъэ къы щIэ-
кIа сурэтхэр щахъумэ Санкт-
Петербург, Москва, Калинин-
град, Владимир, Елабугэ къа-
лэхэм, Ставрополь крайм, Тэ-
тэрстаным, Америкэм и Штат 
Зэгуэтхэм, Тыркум, нэгъуэщI 
къэралхэм.

Сурэт, скульптурэ щIыным 
теухуауэ иIэ зэфIэкIхэр къа-
лъытэри, «Зодчество-2006» 
дунейпсо фестиваль-зэпеуэм 
и «Дыщэ щIыхь тхылъыр», Ху-
дожествэхэмкIэ Урысей Ака-
демием, УФ-м и СурэтыщIхэм 
и зэгухьэныгъэм, УФ-м Щэн-
хабзэмкIэ и министерствэм, 
УФ-м и Профсоюзхэм щэнха-
бзэмкIэ и рескомым и лэжьа-
кIуэхэм я щIыхь тхылъхэр, Гур-
туев Берт и цIэкIэ ягъэува ме-
далыр къыхуагъэфэщащ.

БЖЬЫХЬЭЛI Розэ.
Сурэтхэр Къарей

Элинэ трихащ.

ДифI догъэлъапIэ

нэм сыщыхуеджащ. Сы щы-
цIыкIум сиIа макъым 
 сы къы дэкIуэтея нэужь зэ-
рызи хъуэ жам гу лъыстащ. 
Къы з деджэ хэм я макъым 
сыдэплъейуэрэ сысейми зи-
хъуэжат. Училищэ нэужьым, 
армэм сыкIуэщ, къэзгъэзэж-
ри, Астрахань кон серва то рэм 
и уэрэ джы IакIуэ къудамэм 
сыщIэ тIыс хьащ. КурситI се-
джауэ, Воронеж Гъуазджэ-
хэмкIэ и инс титутым зезгъэ-
дзыжри абы къыщызухащ. 
Си ныбжьэгъу куэд абы зэры-
ще джэм, а щIыпIэм и щIы-
уэп сыр дыдейм и щытыкIэм 
нэхъ  зэрытпэгъунэгъурат Во-
ронеж сыщIэкIуар. УФ-м 
щIыхь зиIэ и артист, Воро неж  
къа лэм оперэмрэ балетым-
кIэ и теат рым и уэрэ джыIакIуэ 
нэхъыщ хьэ Кол ма ков Геннадий 
сри гъэ дж ащ. Нэхъыбэу сызы -
хуе джар опе рэмрэ опе ре т -
тэм рэщ , ро манс, классикэ уэ-
рэ д хэр гъэ зэщIэнырщ. Ар 
зэб гъэ щIа нэужь, къызэры-
гуэкI уэрэдхэр жыпIэныр, да-
уи, куэдкIэ нэхъ тыншт.

- Къэбгъэзэжа нэужь, лэ-
жьыгъэр дауэ къохъу лIа?

- СыкъэкIуэжа нэужь, япэ 
дыдэу Къэбэрдей-Балъкъэр  
къэралтелерадиом и хорым и 
уэрэджыIакIуэу сыкъащ тэри, 
илъэс зыбжанэкIэ сы хэтащ. 
Абы и унафэщI Мыз Борис 
учи лищэм сыщыхури гъэ-
джат, баяным нэ мы щI, цIыху-
бэ Iэмэпсы мэ хэм кIэ ор кест-
рым и дирижер Iэ щIагъэми. 
Консерваторэр къэзухауэ 
къы щыз гъэ зэ жам сригъэб-
лагъэри, илъэс зыбжанэкIэ 
дызэдэлэжьащ. 

Музыкальнэ училищэм и 
унафэщIым къиIуэхури, абыи 
илъэс зытхухкIэ егъэджакIуэу 
сыщыIащ. Къинэ мыщIауэ, 
М у зыкэ театрми сыщы лэ-
жьащ, оперэхэм, опереттэ-
хэм, спектаклхэм сыщыджэ-
гуу. 

Музыкэ театрым сыщыIэу, 
абы и дирижёр Бекъул Лео-
нид лъэпкъ Iэ мэп сымэ хэмкIэ 
«Бжьамий» ансамблыр къы-
зэригъэпэщауэ щытащ. Абы 
илъэс куэдкIэ сыхэтащ. Къэ-
бэрдей-Балъкъэр филармо-

нием  1999 гъэм сыкъа кIуэ ри, 
2001 гъэм мыбы и уна фэщIу 
сагъэуващ. Алъандэрэ фи-
лармонием и художественнэ 
уна фэщIу со лажьэ, концерт-
хэми уэрэ джыIакIуэу сыхэтщ.

- Мухьэмэд, егъэджакIуэ 
IэнатIэми упэрытащ. Му зы-
кэ училищэм щебгъэ джа хэм 
ящыщу цIэрыIуэ хъуа уи 
гъэсэнхэм я гугъу къыт-
хуэщIыт. 

 - Музыкэ училищэм илъэс 
15-17-м ит ныбжьыщIэ-                          
 хэр щез гъэджащ. Абыхэм 
ящыщ щ уэрэджыIакIуэ цIэ-
рыIуэхэу Н эхущ Чэримрэ 
 Газаев Алимрэ. ИлъэситIкIэ 
ахэр ез гъэ джауэ армэм 
кIуащ.  Къамыгъэзэжу инсти-
тутым щIэ тIысхьащ. 

- Къыхэпха IэщIагъэм гуп-
сэхугъуэ къуитрэ?

СызыщIэхъуэпс IэщIагъэр 
къыхэсхащ. ЦIыхум дахагъэ, 
лъагъуныгъэ зыхеб гъэ щIэ-
ным нэхъыфI сыт щыIэ?! Ап-
хуэдэ Iэмал сызэ риIэм срогу-
фIэ икIи срогушхуэр. Мы гъа-
щIэм щы нэхъыщ хьэу къэ-
слъытэри аращ. УсакIуэм и 
гум щы щIэр, уэрэдымкIэ цIы-
хубэм я деж нихьэсыну зы-
щIэхъуэпсыр ягурызгъэIуэ-
нырщ сызыхущIэкъур. 

КъБР-м ЩэнхабзэмкIэ и 
ми нистерствэм и нэIэм ды-
щIэту долажьэ. Iэмал зэ ри-
IэкIэ къэралым зыкъыт щIе-

гъакъуэ, концерт ды кIуэ нумэ, 
дызыхуеину Iэмэп сымэ рэ 
 машинэрэ диIэщ, щIэблэм я 
гъэсэныгъэм хэлъхьэныгъэ 
худощI, ныкъуэдыкъуэхэм гу-
лъытэ яхудощI. Гуапэщ щэн-
хабзэм я гупэр хуагъэзэж 
зэрыхъуар. 

- Мухьэмэд, КъБР-м и Къэ-
рал филармонием ще кIуэкI 
лэжьыгъэм, фи гуп хэм да-
щыбгъэгъуэзамэ арат. 

- Филармонием гупиплI 
 ди Iэщ . Нэхъ къыхэбгъэщ хьэ-
ху кI  мэ, Симфоние оркес-
трым и гупыр цIыху 60 мэхъу. 
Абы нэмыщI, макъамэ Iэмэп-
сымэ х эмкIэ «Камерата» ан-
самблыр диIэщ. Гупыр ма-
къамэ Iэмэпсымэ 14-м нэбла-
гъэм йоуэ. КъинэмыщIауэ, 
лъэпкъ гупи диIэщ. Музыка-
льнэ лекторинэ гуп. Сыт хуэдэ 
ныбжьым итми яхуэгъэза 
концертхэр къызыдогъэпэщ. 
Курыт еджапIэхэм щIэсхэм, 
сабий гъэсапIэхэм щыIэ нэхъ 
цIыкIу дыдэхэм яхуэгъэза-
хэри диIэщ. Ди къалэн нэ-
хъыщхьэр цIыхухэр, щIэб лэр 
фIым, дахэм, хэку лъагъу-
ныгъэм щIэтI пIы кIынырщи. 
ТекIуэныгъэм, Хэкум и хъу-
макIуэхэм, анэм,  нэгъуэщI 
ма хуэш хуэхэм ирихьэлIэу 
концертхэр догъэлъагъуэ.

Урысейм, нэгъуэщI щIына-
лъэхэм къикIыурэ хьэщIэ 
куэд къытхуоблагъэ, ди са на-
торэхэм зыгъэпсэхуакIуэ къо-
кIуэ. Ар дызэрыгуш хуэнщ, 
дызэрыгуфIэнщ. Абы хэм 
кон цертхэр яхудошэ, ди 
лъэпкъ щэнхабзэм, ди уса-
кIуэ хэмрэ тхакIуэхэм рэ я Iэ-
дакъэ къыщIэкIа тхыгъэхэм 
щыдогъэгъуазэ, ро мансхэр, 
уэрэдхэр яжыдоIэ. 

Ди пшыхьхэр нэхъыбэу 
Къэ рал концерт гъэлъэгъуа-
пIэм къыщызыдогъэпэщ, 
 ор кестрым и макъамэ Iэ-          
мэп сымэхэр къепшэкIыну 
 з э ры мытыншым къыхэкIыу. 
 Пушкиным и картэр къа гъэ-
сэбэпурэ, илъэс 14-м щы-
щIэдзауэ илъэс 22-рэ ныб-
жьым итхэр, курыт еджапIэм 
екIуалIэхэр, студентхэр нэ-
хъыбэу къытхуоблагъэ. Къэ-
ралыр къыддэIэпыкъуу рэ, 

1-7-нэ классхэм щIэс хэ ри ор-
кестрым и концертхэм къы-
догъэблагъэ. Къи щы нэ мы-
щIауэ, республикэм и район-
хэмрэ къуа жэхэм рэ дыщы-
кIуэ щыIэщ. 

- Мухьэмэд, уи лэжьыгъэм 
къриубыдэу нэхъ гукъинэж 
пщыхъуахэм утезгъэп сэ-
лъыхьынут. 

- Нэхъыбэ дыдэу сигу къи-
нэжащ илъэс тIощIым нэб-
лагъэкIэ екIуэкIа Штраус и 
«Летучая мышь» оперетэр. 
Къыздеджа, си ныбжьэгъу 
Хъупсырджэн Албэч и гъусэу 
сыхэтащ абы. Макъамэ Iэ-
мэпсымэхэм, къафэхэм, уэ-
рэдхэм я «Бжьамий» ан-
самбл ми зэгъусэу дыхэтащ. 
Ар Бекъул Леонид 80 гъэхэм 
Налшык къыщызэригъэпэ-
щат. Гупым хэтхэр щIэныгъэ 
нэхъыщхьэ зиIэхэрт, зи IэщIа-
гъэм хуэIэижьхэрт. Гуп цIэ ры-
Iуэм и лэжьыгъэр зы хуэу-
нэтIар, абы и къалэн нэ хъыщ-
хьэр лъэпкъ къафэ хэ м , уэрэд-
хэм, адыгэ хьэ гъуэ лIыгъуэм 
щыщ хабзэхэм цIыхубэр хэ-
гъэгъуэзэнырт, я гукъы-
дэжымрэ дэрэжэгъуэмрэ хэ-
гъэхъуэнырт. Бекъул Леонид 
зэпымыууэ хущIэкъурт ан-
самблым и программэр нэхъ 
щIэщыгъуэ, гъэщIэгъуэн зэ-
рищIыным. «Бжьамийм» ды-
щыхэтам Адыгейм, Москва, 
Сирием, Йорданием, Тыркум 
и Истамбыл, Анкара, Къай-
сэр къалэхэм дызэрыщыIар 
гукъинэж сщыхъуащ. КIэщIу 
жыпIэмэ, дуней псом и 
щIыпIэ куэд къэткIухьащ, 
щэн хабзэмрэ гъуазджэхэм-
кIэ екIуэкIа зэпеуэхэм, фес-
тивалхэм япэ увыпIэхэр къы-
щытхуагъэфащэу. 90 гъэхэм 
Франджым дыкIуэри, мазэкIэ 
дыщыIат. Автобусщ абы ды-
зэрыкIуари дыкъызэрыкIуэ-
жари. ДыкъыщыкIуэжым, 
Берлин адыгэ куэдым дащри-
хьэлIащ. Адыгэ унагъуэхэм 
дытрагуашэри, махуищкIэ 
дыщыIат. Польшэм щекIуэкIа 
«Дыщэ джыдэ» дунейпсо 
фестивалми дыхэтащ, абы 
къыщытхуагъэфэщат сау-
гъэт  нэхъыщхьэр. ГъэщIэ-
гъуэн  куэд тлъэгъуащ. Нэ-
хъыщхьэр утыку щыдгъэлъа-
гъуэ лъэпкъ хабзэхэм, фа-
щэхэм, къафэхэм, уэрэдхэм 
я дахагъэр куэдым ягу зэ-
рыдыхьарт, телъыджэ ящы-
хъуауэ, пщIэрэ щIэупщIэрэ 
хуаIэу. 

- Упсэу, Мухьэмэд! Узын-
шагъэрэ гукъыдэжрэ уиIэу 
иджыри куэдрэ улэжьэну 
ди гуапэщ.

Епсэлъар
ТЕКIУЖЬ Заретэщ.

къэрым щыIащ туристу мини 
100 хуэдиз.

«Хъарзынэу ди лэжьыгъэм 
дехъулIащ а махуэхэм, къэхъу-
къащIэ мыщхьэпэхэр, машинэ 
зэтрихьэхэр Iуэхум къы хэмы-
хьэу. Транспортым ехьэлIауэ 
лъэпощхьэпохэм дыщахъу-
мащ абыхэм хуэунэтIауэ щыIэ 
къулыкъухэм», - къыхигъэ-
щащ Быф Аскэр. 

Зэрыхабзэу, Къэбэрдей-Ба лъ-
къэрым илъэс къэс щохьэ щIэ 
УФ-м и щIыналъэ куэдым къи-
кIа туристхэр, ауэ нэхъыбэу 

ахэр зыщыщыр Мэзкуу, Санкт-
Петербург къалэхэрщ. Ап хуэ-
дэуи, ди республикэм зыща-
гъэпсэхуну яфIэфIщ ди гъу-
нэгъу щIыналъэхэм я цIыхухэ-
ми: Краснодар крайм, Ростов 
областым, Кавказ Ищхъэрэм 
жы пIэн, нэгъуэщI щIыпIэхэми 
къикIахэм. Я нэхъыбэми ахэр 
къызэрыкIуэхэр цIыху тIурытI 
зэрыгъэхъуауэщ икIи ику иту 
махуитI-щыкIэ нэхърэ нэ-
хъыбэрэ щыIэкъым.

ХЬЭЩЫКЪУЕЙ Олег.

ДИ республикэм и щIы-
хьыр яхъумэу зэхьэзэхуэм 
хэтащ «Налшык», «КъБР-м 

Апхуэдэуи студентхэм Iэ-
мал яIэщ къэрал кIуэцI Iуэху-
хэмкIэ органхэм я тхыдэм те-
ухуа музеймрэ мемориал 
комплексымрэ зрагъэлъа-
гъуну икIи абыхэм нэхъ зэIу-
хауэ къащIэфынущ полицэм 
жы лагъуэм щаIэ пщIэм и 
инагъыр. 

КъинэмыщIауэ, полицэм и 
лэжьакIуэхэр тепсэлъы-
хьынущ Урысей МВД-м и 
еджапIэхэм зэрыщIэтIысхьэ 
 щIы кIэм, хабзэхъумэ орган-
хэм и IэнатIэ зэмылIэужьы-
гъуэхэм къалэныр зэрыщра-
хьэкIым. 

«Студент десант» урысей-
псо акцэр екIуэкIынущ 2026 
гъэм щIышылэм и 19-25-м 
 къриубыдэу. 

БАХЪСЭН Азэмэт.

и дзюдо», «Бахъсэн», «Ло-
комотив» спорт клубхэм я 
гъэсэнхэр. ЗэIущIэм щызэ-

пеуахэр 2012 - 2013 гъэхэм 
къалъхуа ныбжьыщIэхэрщ. 

Гупхэм гъэщIэгъуэну икIи 
удэзыхьэхыу ирагъэкIуэкIа 
зэхьэзэхуэм кърикIуахэр 
зэхалъхьэжа нэужь наIуэ 
къызэрыхъуамкIэ, япэ увы-
пIэр иратащ Краснодар 
крайм къикIа бэнакIуэхэм. 
ЕтIуанэ хъуащ Къэрэшей-
Шэрджэсым и спортсмен 
ныбжьыщIэхэр, ещанэ увы-
пIэр зэдагуэшащ «Нал-
шы к» спорт клубым и гъэ-
сэнхэмрэ Шэшэным и лIы-
кIуэхэмрэ.

Зэхьэзэхуэм къыщыхэ-
жаныкIахэм иратащ ме-
далхэмрэ ахъшэ саугъэт-
хэмрэ. Налшык къалэм 
дэт, Ныр Сеф и цIэр зе-
зыхьэ спорт еджапIэм и 
тре нер Куп Эдуарди ап-
хуэдэ гулъытэ хуащIащ абы 
и гъэсэнхэм илъэс блэкIам 
яIа ехъулIэныгъэхэм па-
пщIэ. 

АЛЫДЖОКЪУЭ  Руслан.

нием 1999 гъэм сыкъакIуэри

Кэнжэ къуажэм дэт «Вымпел» спорт комплек сым 
дызыхыхьа илъэ сым и япэ махуэхэм ще кIуэ кIащ 
 «Iуащхьэмахуэм» и Кубокыр дзюдомкIэ къэ хьыным 
хуэунэтIауэ гуп хэм я зэпеуэ. Абы щызэ хьэзэхуащ 
Краснодар крайм, Адыгейм, Къэрэшей-Шэрджэсым, 
Шэ шэ ным, Осетие Ищхъэрэ – Аланием, Къэбэрдей- 
  Ба  лъ къэрым я командэ хэр. 

Ди газетым и къыкIэлъыкIуэ номерыр пщэдей къыдэкIынущ.


